
EL SANTO EVANGELIO SEGUN
SAN JUAN

Nee uyeyapo cuimbaera

1 Ndei mbae uyeyapo mbove, ico Nee. Jare Nee
ico Tumpa ndive. Jae co Tumpa etei. 2 Nee ico
Tumpa ndive ndei mbae uyeyapo mbove. 3 Jae
uyapo opaete. Opaete uyeyapo vae jae etei uyapo.
4 Jae umee tecove opaete pe, jare cua tecove
rupi jae uyecuaa ivi pegua reta pe mbaembae
uyecuaa tembipe rupi rami. 35 Jae co tembipe
rami. Tembipe jecuaefio jembipe pitumimbi pe,
jare pitumimbi ipuere'd etei ombove. 67 Ico penti
cuimbae Juan jee vae. Tumpa ombou cua cuim-
bae umimbeu vaerd tembipe regua, iru vae reta
upuruglirovia vaera uyandu yave. 8Jae jae'd co
jocua tembipe. Jaefio ou umimbeu vaera jocua
tembipe re.

9 Tembipe etei ou ma cua ivi pe. Jae uyecuaa
opaete vae pe. 10]Jae ico cua ivi pe, jare jae uyapo
cua ivi. Erei ivi pegua reta uicuaa'a. 11 Ou ivi pe,
&reiivipeguareta umbiresive'd. 12 Ereiamocue vae
umbiresive. Giirovia jese. Jderamo jae umee cua
reta pe Tumpa tairetard jare tayiretara yuguireco
vaerd. 13 Tumpa etei umee cua reta pe tecove. Cua
tecove ou'd co ichi rupi. Guiinoi'a cua tecove tu jei
vae rupi.

14Jocua Nee uyeyapo cuimbaerd. Ou cua ivi pe
ico vaerd yande ndive. Jare ore nduecha yembu-
tuicha arapeguacojae. Jaefio Tumpa Taijae vaefio
cua yembutuicha giiinoi vae. Jae ipiacavi ete jare

opaete jeivae afiete co. 15Echa'a Juan umimbeu iru
vae reta pe:

—~Cua cojae chemiarijese vae—jeichupereta—
. Che jae ma peve: ‘Cheraicue rupi outa vae ipuere
ete chegiii. Echa'ad jae ico ndei aico mbove’ —jei.

16 Jocua Nee ipiacavi ete. Jderamo jecuaefio
uyapo icavi vae yandeve. 17 Tumpa umimbeu
mboroyocui Moisés rupi. Erei Jesucristo rupi
Tumpa umimbeu ipiacavi co jare yanemboe afiete
vae re. 18 Mbaeti etei quia uecha Tumpa. Erei

Tumpa Tai jae vaefio uicuaaca yandeve. Tumpa
uau Tai.

Juan upurumbibautiza vae umimbeu vae
(Mt 3.1-12; Mr 1.1-8; L¢ 3.1-20)

19 Penti ara yugiiiraa uvae Juan oi vae pe sac-
erdote reta jare levita reta. Judio reta Jerusalén
pegua omondo cua reta chupe. Jae reta jei Juan
pe:

—¢Quia pa conde?

20 Juan umimbeu cavi. Iyapu'a chupe reta.

—Che jae'd co Cristo jee vae —jei chupe reta.

21Jayave upirandu reta ye chupe:

—Nde jae'd yave, ¢nde pa co jae Elias jee vae?

Juan jei:

—Che'd co jae.

Jeireta chupe:

—¢Nde pa co jocua Tumpa ifiee umimbeu vae?

—Che'a co jae —jei Juan chupe reta.

22Jayave upirandu reta ye chupe:

—¢Quia pa co nde? Echa'd nduipota numimbeu
orembou vae reta pe. ;Mbae pa ndere ndiyupe? —
jeireta Juan pe.

23Jayave Juan jei:

—~Che co jae penti fiee umimbeu vae. Chifieedta
Nana pe: ‘Piyapicatu yandeYa japerd.’ Jucuaraiche
jae —jei Juan—. Echa'a jucuardi jei Isaias aracae
Tumpa ifiee umimbeu vae —jei. 24 Cua Juan oi vae
pe yugiiraa vae reta fariseo reta co. 25 Upirandu
reta Juan pe:

—Nde jae'd yave Cristo ani Elias ani jocua
Tumpa ifiee umimbeu vae, ;maera pa ndepu-
rumbibautiza? 26-27—Che apurumbibautiza i pe
—jei Juan—. Erei picuaa'd, ime pepite pe jocua
cheraicue rupioutavae. Jupi'd co che amboivaera
ipipasa —jei chupe reta.

28 QOpaete cua uyeyapo Betdbara pe idca
Jordan jee vae jovaicho pe. Echa'd joco pe
upurumbibautiza Juan.

Tumpa ombou vae

29 Piareve pe Juan uecha Jesus ou icoti jare jei:

—Mase, pee oi Tumpa ombou vae. Jae co ovecha
rami. Ou gliraa vaera opaete ivi pegua reta im-
baeyoa —jei—. 30 Cua co jae chemiari jese vae.
Che jae ma peve: ‘Cheraicue rupi outa vae ipuere
ete chegui. Echa'a jae ico ndei aico mbove.” Cua
co jae —jei Juan—. 31 Che aicuaa'd. Erei ayu
apurumbibautiza i pe jae uyecuaa vaera Israel
pegua reta pe —jei chupe reta.

32Juan umimbeu vi chupe reta:

—Aecha Espiritu Santo uglieyi ara gii picasu
rami jare ou upita jese —jei—. 33 Che aicuaa'a.
Erei chembou apurumbibautiza vaerd i pe vae
jei cheve: ‘Ndeechata Espiritu Santo ugleyi ou
upita penti cuimbae re. Jocua cuimbae upu-
rumbibautizata Espiritu Santo pe’ —jei, jei Juan—.
34Jocua aecha ma jare amimbeu peve cua co jae
Tumpa Tai —jei.

Jests jemimboe tenondegua vae reta

35 Piareve pe Juan uyemboi ye oi joco pe mocui
jemimboe ndive. 36 Jayave ou Jesus uasa jocoropi.
Juan umae ngatu jese.

—Mase, pee oi Tumpa ombou vae. Jae co ovecha
rami—jei.

37Jocua mocui jemimboe uyandu jare yugliraa
Jesus jaicue. 38Jesus uyerova yave, uecha yugtieru
icoti.

—¢Mbae pa peeca? —jei chupe reta.

—¢Quiape pandico, Rabi? —jeireta. (Rabiuipota
jei: “Oporomboe vae”.)

39 —Peyu peecha —jei Jesus.

Jayave yugliraa Jesus ico vae pe uecha, jare
upita jocua ara jae ndive. Echa'd caaru catu ma.
40 Mocui cuimbae co jocua Jesus jaicue yugliraa
vae. Echa'a yugliraa jaicue uyandu yave Juan jei
chupe reta vae. Penti cuimbae jee co Andrés. Jae
co SimoOn Pedro tivi. 41 Andrés oo rani uvde tiquei
Simon pe jare jei chupe:

—Nuvde ma Mesias. (Cua uipota jei hebreo ifiee
pe: “Cristo, Tumpa ombou vae”.) 42Jayave Andrés
gleru Simon Jesus oI vae pe. Jesus umae ngatu
Simon re jare jei:

—Nde co jae Simon. Nde co jae Jonas tai. Tu-
rumbijee Cefas. (Cua uipota jei: “Pedro”.)

Jesus ueni Felipe jare Natanael

43-44 Piareve pe Jesus uipota oo Galilea pe. Jare
uvde Felipe Betsaida pegua. Andrés jare Pedro
Betsaida pegua vi. Jesus jei Felipe pe:

—Eyu cherupie.

45 Jayave Felipe oo uvde Natanael pe jare jei
chupe:

—Nuvae ma Moisés mboroyocui pe imiari jese
vae. Aracae Tumpa ifiee umimbeu vae reta vi
imiari jese —]e1— Jae co Jesus Nazaret pegua. Jae
co José tai —jei chupe.

46—;Ime pambaeicavivae Nazaret pegua? —jei

Natanael.
—Yaa eecha —jei Felipe.

47Jesus uecha Natanael ou icoti jare jei:

—DMase, co ou pent1 Israel pegua afietete vae.
Jecuaefio uyapo afiete vae rupi —jei.

48 Natanael upirandu Jesus pe:

—¢Quirdi pa checuaa?

Jesus jei chupe:

—Ndei Felipe nereni mbove, che nduecha iva
igli pe.

49 —Nde co jae Tumpa Tai, Oporomboe vae —jei
Natanael—. Nde co jae Israel pegua reta juvicha
guasu —jei.

S0Jesus jei chupe:

—Amimbeu ndeve che nduecha iva igii pe.
¢Cua jeco pegua ra ndepurugiiirovia ma? —jei—.
Ndeechata mbaembae ndepurugiiirovia ete vaera



SAN JUAN 1:51 vi SAN JUAN 2:9

—jei—. 51 Afiete che jae ndeve, ndeechata ara uye-
pea o1, jare ndeechata vi dngel Tumpa pe uyeyocui
vae reta uyupi fiugliinoi jare ugtiieyi fiugliinoi che
aivae pe. Che co jae cuimbaera uyeyapo vae —jei
Jesus.

2

Penti menda Cand pegua

1 Mbapi ara rupi penti cuimbae umenda cufiatai
ndive Cana Galilea pegua pe, jare Jesusichijoco pe
ol. 2Jare uparea reta vi Jesus jare jemimboe reta
pe. 3Vino opa ma yave, Jesus ichi jei Jesus pe:

—Opa ma vino.

4 —Cufia, ¢maera pa ndere cheve cua? —jei
Jesus—. Ndei uvée cheparaviqui ayapo vaera —
jei.

> Jayave Jesus ichi jei joco pe uyeyocui vae reta

e:

—Piyapo umimbeuta peve vae.

6Joco pe fiugliinoi seis iru guasu ita pegua. Judio
reta uiporu jocua nunga iru guasu mbaembae
oyoe vaerd Tumpa coti jecofio mai uyapo rami.
Penti pentiiru guasuipuere tinee pandepoiruipe.
7Jesus jei tembiocui reta pe:

—Pemitinee cavi iru guasu retai pe.

{ayave jae reta umitinee cavi. 8 Jesus jei chupe
reta:

—Afiave pifio€ peraa peruvicha pe.

Jayave jucuardi uyapo reta. 9 Uyeyocui vae
reta juvicha jou jocua i vinord uyeyapo vae. Jae
uicuaa'd quia gli ra ou jocua jou vae, érei jem-
biocui reta uicuaa catu quia gui co ofioé. Jayave
mburuvicha ueni cuimbae umenda vae.

10 —QOpaete iru vae reta umee vino icavi vae
mboupa reta pe. Jayave jeta vino jou yave ramo
umee chupe reta vino icavi nunga mbae vae —jei
chupe—. Ereinde afiave ramo nemee vino icavi ete
vae —jei.

11Jesus cuauyapo Cand Galilea pegua pe. Cuarai
Jesus umbipi uicuaaca jemimboe reta pe jae im-
baepuere tuicha ete co. Jare cua uyapo vae jeco
pegua jemimboe reta guirovia jese.

12 Cua jaicue rupi Jesus oo Capernaum pe.
Yuguiraa vi jae jupie ichi jare tivi reta jare jemim-
boe reta. Jare upita reta joco pe mbovi ara.

Jesus Tumpa jo pe uyapo vae
(Mt21.12-13; Mr 11.15-18; Lc 19.45-46)

13 Jare coifio ma ou judio reta pascua iara.
Jayave Jesus oo Jerusalén pe. 14Jare Tumpa jo pe
uecha umaemee vae reta. Umee fugiiinoi glieye
reta jare ovecha reta jare picasu reta. Uecha vi
corepoti uipepica vae reta uguapi fiugiinoi joco
pe. 15]Jayave Jesus uyapo chicote jare omoé& umae-
mee vae reta jare ovecha reta jare glieye reta
Tumpa jo gui. Jayave upiyere corepoti uipepica
vae reta icorepoti jare umbiyapara imesa reta.
16Jare jei picasu umee vae reta pe:

—Peraa cua gui cuareta. Agliiye pemee mbaem-
bae cheRu jo pe —jei.

17 JTayave jemimboe reta imandua quirdi ime
Tumpa ifiee pe uyecuatia oi cuardi: “Aipota
ete Tumpa jo uyepiuca vaerd. Cheragiiiro jese.
Jaeramo cua jeco pegua iru vae reta uyapota icavi
mbae vae cheve.” Jucuardi uyecuatia ol

18Jayave judio reta upirandu Jesus pe:

—¢Mbae nunga miacafii pa ndeechacata oreve
nduicuaa vaerd ime ra nenoi mbaepuere cua
mbaraviqui ndiyapo vae ndiyapo vaera?

19Jesus jei chupe reta:

—Pembusururu yave cua Tumpa jo, che
amupila yeta co mbapi ara pe.

20 —Uparaviqui reta cuarenta y seis afio uyapo
vaerd cua Tumpa jo —jei judio reta—. ¢Nemupla
yeta ra nde mbapi ara pe? —jei.

21 Frei Jests uyemingueta chupe reta jete re.
Echa'd jete co jae Tumpa jo. 22 Jderamo Jesus icove
ye yave ou umanocue vae reta ipite gui, jemimboe
reta imandua cua jei vae re. Jayave guirovia
aracae Tumpa ifiee pe uyecuatia ol vae jare jocua
Jesus jei chupe reta vae.

Jesus uicuaa opaete vae

23 Jesus upita Jerusalén pe pascua iara pe. Joco
pe ol rambueve, jeta vae glirovia jese uecha
yave jocua miacafii reta uyapo vae. 24 Erei Jesus
guirovia'ad afietete cua reta ipuruguirovia. Echa'a
uicuaa cavi opaete ivi pegua reta. 2> Jae ueca'a
quia umimbeu vaera chupe ivi pegua reta regua.
Echa'd jae uicuaa caviivi pegua reta ipia pe oi vae.

3

Jesus jare Nicodemo
1Ico penti fariseo Nicodemo jee vae. Jae co judio
reta juvicha. 2 Cua cuimbae ou Jesus oi vae pe pitu
yave jare jei chupe:
—Oporomboe vae, nduicuaa co Tumpa nembou
ndeporomboe vaerd. Echa'd mbaeti quia ipuere

uyapo jocua nunga miacahi ndiyapo vae Tumpa
01'd yave jae ndive —jei.

3—Afiete che jae ndeve —jei Jesus Nicodemo pe
—, ime yave quia uipota ico Tumpa iporoyocuia pe
vae, guinoita rani co tecove ipiau vae —jei.

4—¢Quirdita pa co yandepuere tecove ipiau vae
Nanoi yanendechi ma yave? —jei Nicodemo—.
Yandepuere'd etei yaique ye yandesi jie pe yaa ye
vaera —jei.

5Jesus jei chupe:

—ATfiete che jae ndeve, ime yave quia uipota
ico Tumpa iporoyocuia pe vae, gluinoita rani co
tecove ipiau vae i jare Espiritu Santo rupi —
jei— 6 Yaa yave yandesi giii, fianoi tecove ivi
peguardfio. FErei Espiritu Santo umee yandeve
tecove Espiritu pegua —jei— 7 Amimbeu ma
ndeve quirdi penoita rani co tecove ipiau vae.
Agliiye nepiacafi cua re —jei chupe—. 8 tvitu
uyepeyu ipotave rupi giii jare ndiyandu jiapu. Erei
ndicuaa'a queti glii ra ou jare queti ra 0o. Jucuarai
co oi Espiritu Santo umee tecove chupe vae —jei
Jesus.

9 Nicodemo upirandu Jesus pe:

—¢Quirdita pa co uyeyapo cua?

10Jesus upirandu Nicodemo pe:

—¢Ndicuaa'd pa cua? Echa'd nde co jae Israel
pegua reta omboe vae —jei—. 11 Afiete che
jae ndeve, nduyemingueta nduicuaa vae re
jare numimbeu nduecha vae. Erei perovia'd
numimbeu peve vae —jei—. 12 Amimbeu ma peve
mbaembae uyeyapo ivi pe vae, érei chererovia'a.
¢Quirdita pa pepuere chererovia mbaembae

uyeyapo ara pe vae amimbeu peve yave? —jei
Jesus Nicodemo pe—. 13-14Mbaeti quia ye uyupi oo
ara pe, jaefio che ara glii agiieyi ayu vae. Che co jae
cuimbaerd uyeyapo vae ara pe oi vae —jei chupe
—. Moisés aracae uupi jocua mboi ivira re, fana
pe ico yave. Jucuaradi viiru vae reta chereupita co,
15 jpotave giliirovia cheré vae giiinoi vaera tecove
opa mbae vae. Ndarau oo caiiitei pe —jei.

Tumpa uau ete ivi pegua reta

16 Echa'da Tumpa uau ete ivi pegua reta. Jaeramo
umee Tai jae vaeflo, ipotave giirovia jese vae
glinoi vaera tecove opa mbae vae. Ndarau oo
cafitei pe. 17 Tumpa ombou Tai ivi pe, ivi pegua
reta uyembiasaca vaera jae jeco pegua. Tai ou'd
uda vaera ivi pegua reta.

18 Gliirovia Tumpa Tai re vae reta ndarau ma

ufedaca. Ere1 Iru vae reta ufedaca ma co. Echa'a
Tumpa Tai jae vaefio umimbeu ma quia co jae.

Erei jae reta giirovia'a. 19 Tembipe ou ma ivi pe,
érei ivi pegua reta uipota ete ico pitumimbi pe.
Uipota'd ico tembipe pe. Echa'd uyapo reta icavi
mbae vae. Jderamo ufiedaca reta ma co. 20 Ipotave
icavi mbae vae uyapo vae umitaréi tembipe. Ou'a
tembipe oi vae pe aguiye vaerd iru vae reta uicuaa
mbae uyapo vae. 21 Erei afiete pegua rupi ico vae
ou tembipe ol vae pe, Iru vae reta uicuaa vaera
mbaraviqui uyapo vae uyapo co Tumpa jei vae
rupi.

Umendata vae iamigo
22 Cua jaicue rupi Jesus jare jemimboe reta
yuguiraa ivi Judea jee vae pe. Joco pe upita Jesus

jae reta ndive jare upurumbibautizaca oi. 23 Juan
vi upurumbibautiza o Enon pe. Enon coifio 01
Salim gui. Echa'd joco pe jeta i ol. Jare amocue vae
yuglerujare Juan umbibautizareta. 24Echa'd Juan
ndei uyereraaca peresoriru pe.

25 Jayave Juan jemimboe reta uyeaca fiugiiinoi
judio reta ndive quirdi ipuere uyeyoe cavi Tumpa
peguara vae re. 26 Jayave yugiieru Juan ol vae pe
jare jei chupe:

—Oporomboe vae, nde nemimbeu ma oreve
Jordan jovaicho pe nde ndive icose vae regua.
Mase, jae upurumbibautiza oi, jare opaete vae
yuguiraa fiugiiinoi jae oi vae pe —jeireta Juan pe.

27Jayave Juan jei chupe reta:

—Tumpa umee yandeve vaefio yandepuere
flanoi. 28 Che jae ma peve: ‘Che jae'd co Cristo.
Jaefio Tumpa che rani chembou chugti.’ Pe reta
etei picuaa cuardi co che jae peve —jei chupe reta
—. 297Jae co penti cuimbae umendata vae rami.
Che co umendata vae iamigo rami. Echa'd umen-
data vae iamigo upita umendata vae ndive jare
uyapisaca jese jare uyerovia ifiee uyandu yave.
Jucuaraifio vi co che ayerovia ete —jei—. 30 Echa'a
jeta vae yuguiraata jae ol vae pe, &rei mbovifio ma
co yugueruta che aivae pe —jei Juan chupe reta.

Ara glii ouvae

31 Ara giii ou vae ipuere opaete iru vae reta gui.
Ivi pegua reta ivi peguafio co jare uyemingueta
mbaembae ivi pe ol vae re. Ara gui ou vae
ipuere opaete ru vae reta gii. 32 Jae umimbeu
uecha jare uyandu vae, €rei mbaeti quia glirovia
jae umimbeu vae. 33 Jae umimbeu vae giiirovia

vae uicuaaca iru vae reta pe guirovia co Tumpa
ifiee afiete co. 34 Echa'd jocua Tumpa ombou vae
umimbeu Tumpa ifiee, jare Tumpa umee chupe
Espiritu Santo opaete imbaepuere reve. 35 Tu uau
Taijare ofiono opaete mbaembae ipo pe. 36 Tumpa
Tai re guirovia vae guinoi ma tecove opa mbae
vae. Tumpa Tai re guirovia mbae vae ndarau
glinoi tecove. Tumpa uiporaracata chupe.

4

Jesus jare cufia Samaria pegua

1 YandeYa Jesus uyandu jerdcua ma co fariseo
reta pe cuarai: “Jesus uyapo oi jare umbibautiza o1
jeta jemimboe retard Juan gii.” Jucuarai jeracua.
2 Frei Jesus etei upurumbibautiza'd. Jemimboe
retafio upurumbibautiza fiugliinoi. 3 Jayave cua
uicuaa yave, Jesus o€ Judea giii oo ye Galilea pe.
4Jare oo Samaria rupi. Echa'd tape uasa jocoropi.
> Jayave oo uvde tenta guasu Sicar jee vae pe.
Jocua tenta guasu Samaria pegua co, jare coifio oI
iviJacob aracae umee tai José pe vae giii. ¢Jocua ivi
pe ol penti icua. Jocua icua jee Jacob iicua. Jayave
Jests uguapi icua iyipi pe. Echa'a mbiri ma uguata,
jare icandi. Jare doce pota rupi ma. 7Jayave ou
uvde penti cufia Samaria pegua i gliinoé vaera.
Jare Jesus jei chupe:

—FEmee tau i

8 Echa'a Jesus jemimboe reta yugiiraa tenta
guasu pe jembiurd ogua vaerd. 9 Jayave cufia
Samaria pegua jei Jesus pe:

—Nde co jae penti judio jare che co jae penti
Samaria pegua. ;Maerapande ndere cheve: ‘Emee
tau i?’ —jei.

(Echa'd judio reta uyemingueta'd Samaria
pegua reta ndive.) 19Jayave Jesus jei cufia pe:

—~Che jae ma ndeve: ‘Emee tau i’ Ndicuaa
yave Tumpa uipota umee ndeve vae jare ndicuaa
yave quia co che, ndiyerureta téi co cheve jare che
ameeta téi co ndeve i tecove gliinoi vae —jei Jesus.

11 —Carai —jei cufia Jesus pe —, nde mbaeti
mbae nenoi i nenoé pipe vaera, jare cua i quipe ol
¢Quia gli pa nderuta jocua i tecove guinoi vae? —
jei—. 12 s Tuicha ete pa nembaepuere yandetenon-
degua Jacob imbaepuere gii? Echa'd Jacob umee
yandeve cua i. Jae etei jare tai reta jare jimba reta
jou cua gii —jei cufia.

13Jesus jei chupe:

—Ipotave cuaijouvaeiteyeta co. 14Ereiipotave
i che ameeta jou vae ndarau ye ide —jei—. Echa'a
jocua i che ameeta chupe vae uyeyapota ipia pe
penti icua i 0é vae rami. Jecuaefio umeeta chupe
tecove opa mbae vae —jei.

15—Carai —jei cufia—, emee cheve cua i, agiiiye
ye vaerd cheue jare agiiye ye vaera ayu cua pe i
anoé vaera —jei.

16Jayave Jesus jei chupe:

—Ecua eeni neme peyu cua pe.

17—Mbaeti cheme —jei cufia.

—Afete co ndere: ‘Mbaeti cheme’ —jei Jesus
cufia pe—. 18 Echa'da nenoi ma pandepo neme,
jare jocua cuimbae afiave nenoi vae jae'a co neme.
Afiete co ndere —jei.



SAN JUAN 4:19 xiv SAN JUAN 4:28

19 —Carai —jei cufia—, afiave aicuaa nde co
jae penti Tumpa ifiee umimbeu vae —jei—.
20 Yandetenondegua reta umbiadora Tumpa
cua ivitu guasu re. FErei pe reta pere Jerusalén
pe ol Tumpa jo, jare joco pefio iru vae reta vi
umbiadorata té€i Tumpa —jei cufia.

21 —Chererovia, cufia —jei Jesis—. Outa ma
ara aguiye vaerd pembiadora cheRu cua ivitu
guasu refio ani Jerusalén pefio —jei—. 22 Pe
reta pemaembiadora yave, picuaa cavi'd mbae
pembiadora vae. Ore numaembiadora yave,
nduicuaa cavi co mbae numbiadora vae. Echa'a
iru vae reta uyembiasacata judio reta rupi —jei—
. 23 Erei outa ma ara - ou ma co - afietete Tumpa
umbiadora vae umbiadora vaerd Espiritu Santo
rupi. Umbiadorata afiete vae rupi —jei—. Echa'a
cheRu ueca cua nunga jae reta umbiadora vaera
—jei—. 24 Tumpa co jae Espiritu. Umbiadora vae
reta tumbiadora Espiritu Santo rupi jare afete vae
rupi —jei Jesus.

25Jayave cufia jei Jesus pe:

—Aicuaa Tumpa ombou vae outa co - jae co
Cristo jee vae - jare jae ou yave, umimbeuta yan-
deve opaete mbaembae regua —jei.

26 —Jae co che ayemingueta ai nde ndive vae —
jeiJesus.

27 Cua jei ol yave, Jesus jemimboe reta yugleru
uvde. Ipiacafi Jesus uyemingueta ol cufia ndive
vae re. FErei penti ave jei'd chupe: “;Mbae pa
ndipota?” ani “¢Maera pa ndiyemingueta jae
ndive?” 28 Jayave cufia ueya iiru joco pe jare 0o

uvde tenta guasu pe. Jei cuimbae tenta guasu
pegua reta pe:

29 —Pecua peecha cuimbae opaete ayapocue
umimbeu cheve vae. ¢Jae'd ra co Cristo, Tumpa
ombou vae? —jei.

30 Jayave cuimbae reta o0& tenta guasu giii
yugueru Jesus coti.

31 Cufia oo ma yave, Jesus jemimboe reta jei
chupe:

—Oporomboe vae, ecaru.

32—Ime anoi cherembiura pe reta picuaa mbae
vae —jei Jesus chupe reta.

33Jayave jemimboe reta jei uyupe:

—¢GUeru ma ra quia mbae jou vaera?

34—Che ayapo chembou vae uipota ayapo vaera
vae, jare opaete iparaviqui ayapo —jei Jestis—.
Cua co jae cherembiura rami —jei—. 35 Pe reta
pere: Irundi yasi rupi oita ma co mbaeviro.” Erei
che jae peve: Mase, pemae co reta re. Joco pe
ol vae yaguiye ma co. Uvde ma mbaeviro —jei
Jesus—. 36]Jare tecove opa mbae vae ufiemee chupe
vae uyeaviro vae rami co. Jare temiti iya umbiepi
umbaeviro vae pe, umaeti vae jare umbaeviro
vae uyerovia pave vaerd —jei—. 37 Jucuardi
afiete co cua: ‘Penti vae umaeti jare iru vae um-
baeviro’ —jei—. 38 Che pomondo peaviro vaera
peparaviqui'd jese vae. Iru vae reta uparavigqui
jese, jare pe reta peaviro jae reta iparaviqui vae —
jeiJesus chupe reta.

39 Jare jeta jocua tenta guasu pegua reta -
Samaria pegua reta co - glirovia Jesus re cufia
umimbeu chupe reta vae jeco pegua. Echa'a cufia

jel ma chupe reta: “Opaete ayapocue umimbeu
cheve.” 40 Jayave Samaria pegua reta yugleru
uvde yave Jesus ol vae pe, jei chupe:

—Ecua orerenta pe epita ore ndive.

Jayave Jesus 0o upita joco pe mocui ara. 41]Jare
jetairuvae reta upuruguirovia Jesus eteijei chupe
reta vae jeco pegua. 42Jayave jei reta cufia pe:

—Tenonde yave ndupurugiirovia nde ndere
oreve vae jeco pegua. Erei afiave ndupurugiirovia
ore etei nduyandu ramo, jare aflave nduicuaa cua
Cco jae ivi pegua reta umbiasa vae Cristo jee vae —
jeireta.

Jesus umbigtiera mburuvicha tai

43 Mocui ara rupi Jesus oo joco gui Galilea coti.
44 Echa'a Jesus etei jei penti Tumpa ifiee umimbeu
vae jentaigua reta uipiu'd. 45 Jayave Jesus 00
uvde yave Galilea pe, joco pegua reta umbiresive
cavi. Echa'd uecha reta ma opaete Jesus uyapo
Jerusalén pe pascua pe vae. Echa'd jae reta
yugtiraa vi joco pe. 46Jayave Jesus 0o uvae Cana
Galilea pegua pe. Joco pe tenonde yave uyapo i
vinora. Jare ico Capernaum pe penti mburuvicha.
Cua cuimbae tai imbaerasi oi. 47 Jare uicuaa yave
Jesus ou ma co Judea gui uvae Galilea pe, ou uvae
Jesus ol vae pe jare uyerure chupe taire.

—Ecua cherenta pe embigliera cherai —jei—.
Echa'd umanota ma ol

48 —Aechaca'd peve yave miacafii reta, ndarau
perovia cheré —jei Jesus chupe.

49 —Carai—jei mburuvicha—, ecua cherenta pe
aguiye vaera cherai umano.

50 —Ecua yefio —jei Jesus chupe—. Nderaiicove
catu ye ma oi —jel.

Jayave mburuvicha guirovia Jesus jei chupe vae
jare oo yejenta coti. 31Jare oo rambueve jenta coti,
jembiocui reta yuguieru oovaiti jare jei chupe:

—Icove catu ye ma oi nderai.

52Jayave mburuvicha upirandu chupe reta:

—¢Mbae ora pe pa umbipi ucuera?

—~Caarumo una rupijacu upita chugii —jeireta
chupe.

53 Jare cunumi tu uicuaa jocua ora pe etei co
Jesus jei chupe: “Nderai icove catu ye ma oi.”
]a¥ave upurugliirovia jae jare opaete jenta pegua
reta.

>4 Cua miacafii uyapo Jesus uicuaaca vaera quia

Cco jae, ou yave Judea gui Galilea pe. Mocui ma co
cua miacaiii.

Cuimbae ipuere mbae uguata vae

1 Cua jaicue rupi judio reta uyapo fugliinoi
fiesta, jare Jesus oo Jerusalén pe. 2 Jare ime
Jerusalén pe ovecha reta ufiemeea jonque iyipi pe
penti estanque tipi vae hebreo ifiee pe Betesda jee
vae. Ime cua i iyipi rupi pandepo o-rai. 3 O-rai
japipe pe uyapacua flugliinoi jeta imbaerasi vae
reta. Joco pe fiugliinoi jesa mbae vae reta, ipuere
mbae uguata vae reta, jare ipuere mbae omi vae
reta. Opaete cua reta udro fiugliinoi i omi vaera.
4 Echa'a amo amo pe uglieyi penti angel omomi
vaerd i. Jare i omi ma yave, jocua imbaerasi
vae tenonde vol uique i pe vae ucuera ipotave
imbaerasi gii. 5 Jare imbaerasi vae reta ipite pe ol

penti cuimbae treinta y ocho afio ma ipuere mbae
uguata vae. 6Jesus uecha cuimbae uyapacua oi
joco pe, jare uicuaa ima ete ma imbaerasi. Jayave
upirandu chupe:

—¢Ndipota pa ndecuera?

7—Carai —jei cuimbae—, mbaeti quia chefiono
vaerd i pe i omi yave. Che aa rambueve, iru vae
uique i pe tenonde chegtii —jei.

8Jayave Jesus jei chupe:

—Eptia evoi nderupa jare eguata.

9 Jayave cuimbae ucuera voi, jare ovoi jupa
uguata. Jare jocua ara mbutuu ara co. 10Jayave
judio reta jei cuimbae ucuera ma vae pe:

—~Cua ara mbutuu ara co. Jupi'd ndevoi vaera
nderupa mbutuu ara pe —jei reta.

11 Cuimbae jei chupe reta:

—Cuimbae chembigliera vae jei cheve: ‘Evoi
nderupa jare eguata’ —jei cheve, jei.

12Jayave upirandu reta chupe:

—¢Quia pa jae ‘Evoi nderupa jare eguata’ jei
ndeve vae?

13 Erei ucuera vae - tenonde yave ipuere mbae
uguata vae - uicuaa'd. Echa'd jeta vae joco pe
fiugiiinoi jare Jesds oo ma joco gui. 14 Ndei ima
mbove Jesus oovaiti cuimbae Tumpa jo pe.

—Ndecuerama co. Jaeramo agliye ye iyapo icavi
mbae vae. Echa'd ndiyapo ye yave, mbae icavi
mbae ete vae uyeyapota ndeve —jei.

15 Jayave cuimbae oo umimbeu judio reta pe
Jesus co jae umbigiiera ma vae. 16Jare Jesus uyapo
ma amocue cua nunga miacafii mbutuu ara pe.
Cua jeco pegua judio reta uipota uyapo icavimbae

vate chupe. Uipota vi uyuca. 17 Erei Jesus jei chupe
reta:

—CheRu jecuaefio uparaviqui, jare che vi
aparaviqui.

18 Cua jeco pegua judio reta uipota uyuca Jesus.
Echa'd Jesus uyapo mbutuu ara pe jae reta jei
jupi'd uyeyapo vaera vae, jare Jesus uyemingueta
yave, jei: “Tumpa etei co cheRu”, jare cua uipota
jeijae co Tumpa etei.

Tumpa Tai imbaepuere

19Jayave Jesus jei chupe reta:

—ATfiete che jae peve, che co jae Tumpa Tai.
Cheifio chepuere'd mbae ayapo. Ayapo jocua
aecha cheRu uyapo oi vaefio. CheRu uyapo oi
vae che ayapo vi —jei—. 20 Echa'd cheRu cherau
jare uicuaaca ma cheve opaete iparaviqui. Jare
uicuaacata vi cheve mbaraviqui tuicha ete cua
reta gui vae, pepiacafii ete vaera jese —jei Jesus
chupe reta—. 21 CheRu umee tecove umanocue
vae reta pe. Jae ramifio vi che amee tecove
amocue vae reta pe. Amee aipota vae pe —jei—

22 CheRu ndarau uda ivi pegua reta. Echa'a
umaefota cheré ada vaerd —jei—. 23 Jucuarai
opaete vae chepiuta uipiu cheRu rami. Chepiu'a
vae uipiu'a vi cheRu. Echa'd jae co chembou —
jei—.

24 Afiete che jae peve, chifiee piyandu yave jare
chembou vae perovia yave, penoi ma tecove opa
mbae vae. Ndarau ma pifiedaca. Peasa ma co
mano gii tecove opa mbae vae pe. 25 Afiete che
jae peve, outa ma ara - jaema Ou - umanocue vae
reta uyandu vaera chifiee - che co jae Tumpa Tai
- jare uyandu vae reta icove yeta co —jel Jesus

chupereta—. 26 Echa'd cheRu ipuere umee tecove.
Jae ramifio vi umaefio cheré amee vaera tecove —
jei—. 27Jare cheRu umee cheve mbaepuere ada
vaera ivi pegua reta che ayeyapo cuimbaerd ramo
—jei—. 28 Agliiye pepiacafii cuare. Echa'd outa ma
ara opaete umanocue ufiefioti oi vae reta uyandu
vaera chifiee —jei—. 29 Icavi vae uyapo vae reta
icove yeta ou tecove opa mbae vae giinoi vaera,
jare icavi mbae vae uyapo vae reta icove yeta ou
ufledaca vaerd —jei Jesus chupe reta—.

Cristo regua umimbeu vae reta

30 Cheifio chepuere'a mbae ayapo. Che apu-
ruda cheRu umimbeu cheve vae rupi. Jaeramo
apuruda jupi vae rupi. Echa'd ayapo'd jae vae
rupifio. Ayapo chembou vae jei vae rupi —jei—

31 Cheifio chemiari peve chiyee yave, pe reta
peroviata'd jocua jae vae. 32 Ime iru chemimbeu
vae, jare aicuaa jae jei peve cheré vae afiete co
—jei—. 33 Echa'd pe reta pemondo cuimbae reta
Juan re uyapisaca vaerd, jare jae jei cheré vae
afiete co —jei—. 34 Che aeca'd quia chemimbeu
vaerd, €rei cua che jae peve piyembiasaca vaera
—jei Jesus—. 35 Juan co jae penti mechero rami.
Echa'd mechero jendi jare umee yandeve tem-
bipe. Ima ngatu rupi icavi echa peve piyerovia
vaera tembipe Juan umee peve vae re —jei—

36 Cua mbaraviqui ayapo vae reta chemimbeu
ete Juan chemimbeu vae gii. CheRu uipota opa
ayapo vaera cua mbaraviqui reta, jare cua ayapo
vae rupi aicuaaca iru vae reta pe cheRu co chem-
bou vae —jei—. 37 CheRu chembou jare jae etei
chemimbeu. Piyandu'di cheRu ifiee jare peecha'di

—jei—. 38 Piyapo'd cheRu jei peve piyapo vaera
vae. Echa'd jae chembou, &rei chererovia'a —jei—

39 Jecuaefio pemingueta Tumpa ifiee pe uyecu-
atia ol vae. Echa'd pepia pe piyemingueta joco
pe pevae quirdi pepuere penoi tecove opa mbae
vae. Jare Tumpa ifiee pe uyecuatia oi vae che
co chemimbeu —jei Jesus chupe reta—. 40 Erei
pipota'a perovia cheré tecove opa mbae vae amee
vaera peve —jei—.

41 Che ayeco'd yembutuicha ivi pegua reta umee
vae re. 42 Echa'd aicuaa pe reta peau'a Tumpa
pepia pe —jei—. 43 Che ayu cheRu chembou ramo,
&rei pe reta chembiresive'd. Iru vae ou yave jei
vae rupi, pembiresiveta co —jei—. 44 Pepuere'a
etel pepurugiirovia. Echa'd jecuaefio peeca iru
vae reta pembutuicha vaer§, érei peeca'd yembu-
tuicha Tumpa uipota téi penoi vaera vae. Tumpa
Co jae pentifio —jei Jesus—. 45 Agliye pepia pe
piyemingueta che ayu pumbijeco vaerd cheRu jo-
vai. Echa'd Moisés uicuatia vae co pembijeco, yepe
téi pe reta pere: ‘Ore nduyapo Moisés uicuatia vae
rupi. Jaeramo icavita oreve.” Jucuardi pere téi —
jei—. 46 Echa'd Moisés uicuatia vae perovia yave,
chereroviata téi co. Echa'da Moisés uicuatia vae
che co chemimbeu —jei—. 47 Erei perovia'a Moisés
uicuatia vae ramo, ndarau vi perovia chifiee —jei
Jesus chupe reta.

6

Jesus umingaru cinco mil cuimbae reta
(Mt 14.13-21; Mr 6.30-44; L.c 9.10-17)

1 Cua jaicue rupi Jesus oo uvde i guasu Galilea
jovaicho pe. Jocua i guasu jee vi Tiberias. 2 Jare
tenonde yave Jesus umbigliera amocue imbaerasi
vae reta, jare jeta vae uecha ma miacafi Jesus
uyapo vae reta. Jaeramo afiave cua reta yugtiraa
]esus jaicue. 3Jayave Jesus 00 uyupi ivitu guasu
re jare uguapi joco pe jemimboe reta ndive. 4Jare
coifio ma ou judio reta ifiesta pascua jee vae. 5Jare
Jesus umae yave, uecha jeta vae yugleru icoti.
Jayave upirandu Felipe pe:

—¢Quiape pa yandepuereta yagua mbiyape cua
reta jou vaerda —jei.

6 Jare cua Jesus jei uicuaa vaera mbae ra jeita
Felipe. Echa'd Jesus uicuaa ma mbae uyapota vae.
7Felipe jei chupe:

—Doscientos ara mbaraviqui jepi pegua
mbiyape ndarau uepiti cua reta jou vaera, penti
penti mbovifio jou yave.

8 Penti Jesus jemimboe Andrés jee vae - jae co
SimoOn Pedro tivi - jei Jesus pe:

9 —Ime cua pe ol penti cunumi pandepo
mbiyape jare mocui pira guinoi vae. Erei jocua
mbovi co cua jeta vae reta jou vaera —jei.

0 —Pemimbeu chupe reta uguapi vaera —jei
Jesus.

Jare jeta capiichape oi joco pe. Jayave uguapi
reta. Jare cuimbae reta cinco mil rupi fiugiinoi.
1 Jayave Jesus uipisi jocua mbiyape jare umee ya-
surupai Tumpa pe. Jayave umee mbiyape jemim-
boe reta pe, jare jemimboe reta umee uguapi vae
reta pe. Jae ramifio vi umee pira chupe reta. Jare

opaete vae jou jare iyangapii. 12Jayave iyangapit
reta ma yave, Jesus jei jemimboe reta pe:

—Pembati tembiu ufiepisdacue jembire vae,
aguiye vaerd mbae uyemombo —jei.

13 Echa'd jocua pandepo mbiyape gli jembire
mbiyape ufiepisdacue jare uyeeya joco pe, opa ma
ucaru reta yave. Jayave Jesus jemimboe reta
umbati jare umitinee doce canasta. 14 Jare joco
pe fiugiiinoi vae reta uecha ma yave cua miacafi
Jesus uyapo vae, jei reta:

—~Cua cuimbae jocua Tumpa ifiee umimbeu vae
etei co. Echa'd Tumpa ifiee pe uyecuatia oi outa co
ivi pe —jeireta.

15Jare Jesus uicuaa yugtieruta uipisi uyapo vaera
juvicha guasurad, yepe téi jae uipota'a. Jayave oo
chugtii reta ivitu guasu re. Jaefio 0o.

Jesus uguata i idrambo
(Mt 14.22-27; Mr 6.45-52)

16 Jare pitu ave ma yave, Jesus jemimboe reta
uglieyi yugliraa i guasu pe. 17 Joco pe uyupi cha-
lana pe jare umbipi uasa i guasu rupi Capernaum
coti. Pitumimbi ma oi, jare Jesus ndei ou ye jae
reta fiugiiinoi vae pe. 18 Jayave tanta uyepeyu
ivitu jare i uyembiaparoaroa. 19 Uruguata reta ma
yave chalana penti legua rupi ndipo, uecha Jesus
uguata ou i idrambo jare ou coifio ma chalana gti.
Jayave uquiye reta. 20 Erei Jesus jei chupe reta:

—Che co. Agliye pequiye —jei.

21Tayave uyerovia reve jae reta umbuyupi Jesus
chalana pe, jare jupivoifio chalana oo uvée ivi pe
uipota yuguiraa uvae vae pe.

Uecareta Jesus

22 Piareve pe jeta vae reta jecuaefio upita i
guasu jovaicho pe. Uecha pentifio chalana joco
pe oi ndei Jesus jemimboe reta yugliraa pipe
mbove. Jare uicuaa Jesus 00'd chalana pe jemim-
boe reta ndive. 23 Erei iru chalana reta tenta guasu
Tiberias giii yugueru vae upita coifio tenonde yave
ucaru reta vae gui. Echa'd joco pe jae reta jou
mbiyape yandeYa umee yave yasurupai Tumpa
pe. 24 Uicuaa reta ma Jesus jare jemimboe reta
mbaeti joco pe fiugliinoi. Jayave uyupi reta jocua
chalana reta pe jare yugliraa Capernaum coti,
Jesus ueca vaera.

Mbiyape tecove umeeta vae

25t guasu uasa reta ma yave, uvde Jesus jare jei
reta chupe:

—Oporomboe vae, ¢quirdi yave pa ndeyu cua
pe?

26Jayave Jesus jei chupe reta:

—Afete che jae peve, pe reta chereca jocua
mbiyape pemiangapii ramofio, chereca'd jocua
miacafii pe aipota aicuaaca peve ramo —jei—

27 Agliiye peparaviqui perembiurd imata'a ico
peve vae refio. FErei peparaviqui perembiurd
ameeta peve vae re. Che ayeyapo cuimbaera
vae ameeta peve perembiurd opata'd vae. Echa'a
penoita tecove opa mbae vae. Echa'd cheRu
Tumpa uicuaaca ma peve chepuere ayapo ju-
cuardi —jei Jesus chupe reta.

28 Jayave upirandu reta Jesus pe:

—¢Mbae pa nduyapota? ¢Quirdi pa orepuere
nduyapo mbaraviqui Tumpa uipota nduyapo
vaerd vae? —jeireta.

29Jayave Jesus jei:

—Perovia cheré. Cua co mbaraviqui Tumpa
uipota piyapo vaerd vae. Echa'd jae chembou —
jei.

30Jayave jeireta chupe:

—¢Mbae nunga miacafii pa ndiyapota, nduecha
vaerd jare ndugulirovia vaerd nderé? ;Mbae nunga
mbaraviqui pa ndiyapota nde? —jei reta —

31 Yandetenondegua reta jou mand fiana pe.
Echa'd Tumpa ifiee pe uyecuatia oi: ‘Umee chupe
reta jembiura ara gii jou reta vaerd’ —jei reta
chupe.

32 —Afiete che jae peve —jei Jesus—, Moisés
umee'd co jembiurd ara gui ou vae. Afiave cheRu
umeeta peve perembiurd afietete vae ara gui ou
vae —jei—. 33Echa'a tembiu Tumpa afiave umeeta
vae jocua co jae ara gii ou vae. Jae umeeta tecove
ivi pegua reta pe —jei.

34—Carai —jei reta—, jecuaefio emee oreve cua
nunga orerembiura.

35—Che co jae jocua tembiu tecove umeeta vae
—jei Jesus—. Ipotave cheré giirovia vae ndarau
iyembai, jare ipotave cheré giirovia vae ndarau
ile —jei—. 36 Erei che jae ma peve cuardi: Per-
ovia'd, yepe téi cherecha ma. 37 Opaete cheRu
umee cheve vae reta giiroviata co cheré —jei—,
jare ipotave cheré giiirovia vae ndarau amombo.
38 Echa'd aglieyi ayu ara giii ayapo vaerd chem-
bou vae jei vae. Ayu'd che jae vaefio ayapo

vaerd —jei Jesus—. 39 Ndarau amicafii penti ave
opaete cheRu umee ma cheve vae reta gui. Echa'a
ambijecove yeta aru umanocue vae reta ipite
gli ara taicuegua vae pe. Cua uipota chembou
vae —jei—. 40 Ipotave cherecha vae giiinoita
tecove opa mbae vae cheré gliirovia yave, jare che
ambijecove yeta aru umanocue vae reta ipite gui
arataicueguavae pe. Cua uipota cheRu—jeiJesus.

41 Jayave judio reta ifieenguru Jesus re. Echa'd
Jesus jei ma: “Che co jae tembiu ara gui ou vae.”
42Jare judio reta jei:

—~Cua co jae Jesus. Jae co José tai. Yaicuaa catu
cotujareichi. ;Quirdi paipuerejei: ‘Aglieyiayu ara
gui’? —jeireta.

43Jayave Jesus jei chupe reta:

—Agiliiye pifieenguru checoti. 44 CheRu chembou
—jei—. CheRu guiroviaca cheré vaefo ipuere
guirovia cheré. Jare che ambijecove yeta aru
umanocue vae reta ipite gli ara taicuegua vae pe
—jeichupereta—. 45 Tumpa ifiee aracae umimbeu
vae uicuatia cuardi: Jare Tumpa omboeta opaete
vae.’ Jucuarai uicuatia —jei—. Ipotave uyapisaca
Tumpa re jare uyemboe Tumpa jei chupe vae re
vae outa checoti —jei—.

46 Mbaeti quia uecha cheRu, jaefio che ayu
Tumpa gui vae. Che aecha ma co cheRu —jei
Jesus—. 47 Afiete che jae peve, cheré gliirovia vae
glinoi tecove opa mbae vae. 48 Che co jae jocua
tembiu tecove umee vae —jei—. 49 Petenondegua
reta jou jocua mana fiana pe jare umano reta.
50 Che co jae tembiu ara giii ou vae. Cua tembiu
jouvaendarauumano—jei—. 51 Che cojae tembiu

tecove umee vae. Che agiieyi ayu ara gui. Ipotave
cua tembiu jou vae guinoita tecove opa mbae vae
—jeiJesus chupe reta—. Jare jocua tembiu ameeta
vae cherete co. Ameeta cherete ivi pegua reta
guinoi vaera tecove —jei.

52Jayave judio reta uyeaca uyupii.

—¢Quirdita ra ipuere cua cuimbae umee yan-
deve jete yau vaera? —jeireta.

53—Afiete che jae peve —jei Jesus chupe reta—,
peu'd yave cherete jare cherugii, ndarau tecove
opa mbae vae penoi. Che co jae cuimbaera
uyeyapo vae —jei—. 54 Cherete jare cherugti jou
vae giiinoi tecove opa mbae vae, jare ambijecove
yeta aruumanocue vae reta ipite giii ara taicuegua
vae pe —jei—. 55 Echa'd cherete jare cherugii
tembiu afietete vae co —jei Jesus—. 56 Cherete jare
cherugii jou vae ico che ndive jare che aico jae
ndive —jei—. 57 CheRu giiinoi tecove opa mbae
vae jare jae chembou, jare che anoi tecove opa
mbae vae cheRu giii. Jae ramifio vi jocua cherete
jou vae giinoita tecove opa mbae vae chegiii —jei
chupe reta—. 58 Che co jae tembiu ara giii ou vae.
Cua tembiu jae'd co jocua tembiu petenondegua
reta jou vae rami. Echa'd jae reta umano. Erei
ipotave cua tembiu jou vae giiinoita tecove opa
mbae vae —jei.

59 Jucuardi jei Jesus judio reta itupao pe, Caper-
naum pe oporomboe oi yave.

Nee reta tecove opa mbae vae pegua

60 Cua uyandu reta yave, jeta Jesus jemimboe
reta jei uyupe:

—Icavi'd co cua jei vae. Aguiye yayapisaca cua
nunga fiee re —jei reta.

617Jesus uicuaa jemimboe reta ifieenguru co icoti.
Jayave jei chupe reta:

—¢Maera pa pifieenguru checoti cua re? 62 ;Mbae
pa piyapota cherecha yave ayupi aa tenonde aico
vae pe? Che co jae cuimbaera uyeyapo vae —
jei—. 63Jaefio Espiritu Santo ipuere umee tecove
opa mbae vae. Yanderete ipuere'd umee yandeve
cua nunga tecove. Cua amimbeu ma peve vae ivi
pegua'a co. Jae co tecove opa mbae vae pegua —
jei Jesus—. 64 Erei amocue pe reta perovia'd cheré
—jei.

Echa'd Jesus uicuaa lyipi glive quia reta
glirovia'a jese jare quia umeeta jovaicho reta
pe. 65Jayave jei chupe reta:

—Jderamo amimbeu ma peve quirdi cheRu
guiroviaca cheré vaefio ipuere guirovia cheré
—jel.

66 Cua jaicue rupijeta jemimboe reta ufiatima ye
Jesus gli, jare uguata'd ma jae ndive. 67 Jayave
Jesus upirandu jocua doce vae reta pe:

—¢Peota pa cheglii pe reta vi?

68 —;Quia re pa ndoota, oreYa? —jei Simon Pe-
dro chupe—. Nde co nemimbeu oreve tecove opa
mbae vae regua. 69 Jare ndugiirovia ma nderé
jare nduicuaa ma nde co jae Tumpa ofiono tee
iyupeguara vae —jel.

70Jayave Jesus jei:

—Che puparavo. Pe co jae doce vae reta. Erei
ime penti pepite pe ol vae uyeyocui afia guasu pe
—jei.

71 Cuardi uyemingueta Judas re. Judas co jae
Simon Iscariote tai. Echa'd Jesus uiparavo doce
jare jae reta gii penti co jae Judas. Judas umeeta
Jesus jovaicho reta pe.

7

Jesus tivireta gtiirovia'd jese

1 Cua jaicue rupi Jesus oo tenta guasu Galilea
pegua reta pe. 0O0'd Judea pe. Echa'a judio reta
uipota uyuca. 2Jare outa ma uvae judio reta ifiesta
Taberndculos jee vae iara reta. 3 Jayave Jesus tivi
reta jei chupe:

—Ecua cua gui Judea pe, nderemimboe reta
uecha vaerda mbaraviqui ndiyapo vae. 4 Echa'a
imeyave quiauipotairuvaeretauicuaa cavivaera
jesegua vae, uyapo viari'd iparaviqui. Ndiyapo
co cua mbaraviqui. Jaeramo iyapo opaete vae
jovaque —jei reta chupe.

5Echa'a tivi reta vi gliirovia'a jese. 6 Jayave Jesus
jei chupe reta:

—Ndei uvde jucuarai ayapo vaera, érei pe reta
pepuere peo pequiri vae rupi —jei—. 7 ivi
pegua reta ipuere'a pemitaréi, érei ivi pegua reta
chemitaréi. Echa'd che amimbeu chupe reta icavi
mbae vae co jae uyapo reta vae —jei Jesus—. & Pe
reta pecua fiesta pe. Che ndeirani aa cua fiesta pe.
Echa'd ndei uvée che aa joco pe vaerd —jei.

9Jucuardi jei chupe reta Jesus, jare upita Galilea
pe.

Fiesta Taberndculos jee vae

10 Cua jaicue rupi tivi reta yugiiiraa ma yave

fiesta pe, Jesus oo vi. 00'a jeta vae jupie agiiye

vaerd uecha reta. 11Jare judio reta ueca fiugtiinoi
Jesus fiesta pe.

—¢Quiape pa ime 01?7 —jei reta.

127are joco pe fiugliinoi vae reta uyeaca uyupii
Jesus re. Amocue vae jei:

—Cuimbae jecocavi vae co jae.

Iru vae reta jei:

—TJecocavi'a co. Upurumbitavi vae co.

13 Erei opaete vae uquiye judio reta giii. Jaeramo
uyemingueta viarifio reta.

14 Fiesta mbite ma yave, Jesus oo Tumpa jo pe
umbipi oporomboe. 15Jare judio reta ipiacafii.

—¢Quirdira cua cuimbae jeta uicuaa mbaembae
re uyemboe mbae reve? —jei reta.

16Jayave Jesus jei chupe reta:

—Cheporomboe chembaefio'a co. Jae co chem-
bou vae iporomboe —jei—. 17 Ipotave Tumpa
jel vae uipota uyapo vae uicuaata cheporomboe
Tumpa iporomboe co. Uicuaata chifieeifio'd co
—jei—. 18 Ipotave vae jae ifiee refio oporomboe
yave, jae uipota iru vae reta pe uyembutuichaca
vaerdfio. Erei quia ueca umbutuicha vaerd ombou
vae, jae oporomboe afiete vae re. Iyapu'a co —jei
Jesus—.

19 Moisés umee peve mboroyocui. Erei mbaeti
penti ave pe reta piyapo mboroyocui pe uyecuatia
oi vae rupi —jei—. ¢Maera pa pipota cheyuca? —
jei chupe reta.

20Jayave judio reta jei:

—Afa oya ma nderé. ;Quia pa uipota ndeyuca?
—jeireta.

1 —Ayapo ma penti mbaraviqui —jei Jestus—
, jare opaete pe reta pepiacafii jese. 22 Moisés
umimbeu peve pifiemicircuncidaca vaerd. Erei
uyembipi'd Moisés umimbeu yave. Echa'd Moisés
itenondegua reta uyapo jucuardi. Jare pe reta
pepurumicircuncidaca mbutuu ara pe —jei—.
23 Che ambigliera ma penti cuimbae mbutuu ara
pe. Opaete jete ucuera cavi ma. ¢Maera pa
pepochi cheve cua jeco pegua? Echa'd pe reta
pepurumicircuncidaca mbutuu ara pe mboroy-
ocui Moisés umimbeu peve vae pipota'ﬁ piyavi
ramo —jeiJesus—. 24 Agliiye pepuruda peecha vae
rupifio. Pepuruda cavi jupi vae rupi —jei.

¢Jae pa co Cristo?
25J4eramo amocue Jerusalén pegua reta jei:

—¢Jae'd ra cua judio reta uipota uyuca vae?
26 Mase, co oi cua pe, jare uyemingueta ol opaete
vae pe. Erei mbaeti quia mbae jei chupe. Aramoi
yanderuvicha retauicuaa majae co Cristo, Tumpa
ombou vae —jeireta—. 27 Erei yaicuaa queti giii ou
cua cuimbae. Echa'ad Cristo uyecuaa yave, ndarau
quia uicuaa queti giii ou —jei reta.

28J4eramo Jesus oporomboe oi rambueve Tumpa
jO pe, ifieedta reve jei:

—Pe reta checuaa co, jare picuaa co queti g
ayu vae. Erei ayu'd che aipota ayu rupifio. Echa'a
chembou vae imiari afiete vae re, jare pe reta
picuaa'd chembou vae —jei—. 29 Erei che aicuaa.
Echa'd ayu jae oi vae giii. Jae chembou —jei.

30J4eramo judio reta uipota t&i uipisi. Erei uipisi'a
quia. Echa'a ndei uvée uyepisi vaera. 31Jare jeta
joco pe fiugiiinoi vae giirovia jese. Echa'a jei reta:

—Cristo ouyave, juyapotara jeta ete miacafii cua
cuimbae uyapo vae gui?

Fariseo reta ombou jembiocui reta uipisi vaera
Jesus

32 Jare fariseo reta uyandu jeta vae ifieenguru
Nuglinoi Jesus re. Jayave sacerdote reta itenon-
deguareta jare fariseo reta ombou jembiocui reta
uipisi vaera Jesus. 33 Jayave Jesus jei:

—Ailta pe reta ndive michi peguafio. Jayave aata
chembou vae pe. 34 Cherecata co, €rei ndarau
chevde. Ndarau peo che aita vae pe —jei.

35Jayave judio reta jei uyupe:

—¢Quetira oota cua cuimbae agliiye vaera favae
chupe? Oota ndipo judio reta judio mbae vae reta
ipite rupi ufiemiai vae pe. Omboeta ndipo judio
mbae vae reta. 36 ;Mbae ra uipota jei, jei yave
cuardi: ‘Cherecata co, érei ndarau chevae. Ndarau
peo che aita vae pe? —jeireta.

f tecove umeevae o
37]Jocua ara fiesta opata ma yave icavi ete opaete

iru fiesta iara gui. Jayave Jesus uyemboi jare
ifieedta reve jei:

—Ime yave quiaide vae, tou checotii tou —jei—.
38 Cheré gliirovia vae gii usirita jeta i tecove umee
vae. Jucuardi Tumpa ifiee pe uyecuatia o —jei.

39Jucuardi uyemingueta Jesus Espiritu Santo re.
Uipota jei umeeta Espiritu Santo guirovia jese vae
reta pe. Echa'd ndei umee Espiritu Santo. Echa'a
Jesus ndei oo ye ara pe.

Yativae reta uyeaca uyupii

40 Cua uyandu yave, amocue joco pe fiugliinoi
vae jei:

—~Cua cuimbae jocua Tumpa ifiee umimbeu vae
etei co.

41Tru vae reta jei:

—~Cua cuimbae Cristo, Tumpa ombou vae co.

Erei amocue vae jei:

—¢Galilea pegua ra Cristo? 42 Echa'a Tumpa ifiee
pe uyecuatia o1 Cristo co jae David ifiemofiaa reta
pegua jare Belén pegua co. Echa'd David joco
pegua vi co —jei reta.

43 Jesus jei chupe reta vae jeco pegua, joco pe
fiugliinoi vae reta uyeaca uyupii. 44Jare amocue
vae uipota téi uipisi Jesus, &rei uipisi'd quia.

Mbaeti etei quia uyemingueta jucuardi

45 Jayave uyeyocui vae sacerdote reta itenon-
degua reta jare fariseo reta ombou vae reta
yuguiraa ye jucuardifio chupe reta. Jayave sac-
erdote reta itenondegua reta jare fariseo reta jei
jembiocui reta pe:

—¢Maera pa peru'a?

46 Jembiocui reta jei:

—Echa'a mbaeti etei quia uyemingueta jocua
cuimbae uyemingueta rami.

47]Jayave fariseo reta jei:

—¢Piyembitavica ma pa pe reta vi? 48 ;Gliirovia
ma ra jese mburuvicha reta jare fariseo reta?
Guirovia'd penti ave —jei reta—. 49 Erei cua
jeta vae uicuaa'a mboroyocui pe uyecuatia oi vae.
Tumpa uiporaracata co chupe reta —jei reta.

S0Jayave penti jae reta ipite pe oi vae jei iru reta
pe - jae co Nicodemo jee vae - tenonde yave jae 00
opou Jesus pe pitu yave:

51 —Mboroyocui pe uyecuatia oi vae rupi yan-
depuere'd fiada ipotave vae ndei yayapisaca jese
mbove. Echa'd yayapisaca jese yave, yaicuaa
mbae uyapo vae —jei.

521ru reta jei chupe:

—¢Nde vi ra Galilea pegua? Ndeeca yave,
ndicuaata mbaeti co penti ave Tumpa ifiee
umimbeu vae Galilea pegua —jei reta.

Cufia menda re uyuvanga vae
>3Jayave opaete vae yugliraa ye jenta jenta pe.

8

1 Erei Jesus oo ivitu guasu Olivos jee vae pe.

2 Piareve pe neimbove asi Jesus oo ye Tumpa
jo pe. Jayave jeta vae yugueru jae ol vae pe, jare
jae uguapi omboe reta oi. 3Jayave mboroyocui re
oporomboe vae reta jare fariseo reta glieru penti
cufia. Uipocou reta cufia menda re uyuvanga oi
yave. Jayave ofiono reta joco pe fiugliinoi vae reta
ipite pe.

4 —QOporomboe vae —jei reta Jesus pe—, cua
cufia nduipocou menda re uyuvanga ol yave.
5> Mboroyocui pe Moisés yandeocui yayuca vaera
cua nunga cufia reta ita pe. ¢Mbae pa ndere nde
cuare? —jeireta.

6 Cua jei reta uicuaa vaerd mbae ra jeita Jesus.
Echa'd uipota umbijeco. Jayave Jesusipe jare uicu-
atia mbae ivi re ipodca pe. 7 Jecuaecuae upirandu

reta chupe cua re. Jayave Jesus uyemboi jare jei
chupe reta:

—Mbaeti mbaeyoa glinoi pepite pe vae rani
tuyapi ita pe.

8Jayaveipe yejare uicuatia ye mbae ivireipodca
pe. 9 Erei cua uyandu reta yave, ipia umbijeco jeco
rejare yuguiraajoco gui penti penti rupi. Tenonde
yuguiraa indechi vae reta. Jayave opaete vae
yuguiraa. Jaefio Jesus upita joco pe cufia jae jovai
uyemboi o1 vae ndive. 10 Jayave Jesus uyemboi ye
umae jese, jare jei:

—¢Jamapajocua cuimbae reta, cufia? ;| Mbaeti ma
pa quia nembijeco?

11—Mbaeti quia, carai —jei cufia chupe.

Jayave Jesus jei:

—Che numbijeco’'d vi. Ecua, agliye ye iyapo
jocua mbaeyoa —jei.

Jestus co penti tembipe rami

12 Cuajaicue rupi Jesus jei yati vae reta pe:

—Che co jae penti tembipe rami. Ayu co ivi
pegua reta uecha cavi vaerd. Ico che ndive vae
ndarau uguata pitumimbi pe. Echa'd gliinoita
tecove ipuere vaerd uecha cavi —jei.

13Jayave fariseo reta jei Jesus pe:

—Nemimbeu oreve vae ndarau nduguirovia.
Echa'd nde nemiari ndiyee —jei reta.

14 —Amimbeu ma peve vae pepuere perovia,
yepe téi chemiari peve chiyee —jei Jesus—. Echa'a
che aicuaa co queti giii ayu jare queti aa vae. Erei
pe reta picuaa'd queti giii ayu jare queti aa vae.
15 Pe reta pepuruda opaete ivi pegua reta upuruda
rami. Che adia'd quia —jei—. 16 Erei apuruda yave,

apuruda afete vae rupi. Echa'a cheRu chembou.
Jare che jare cheRu nupuruda - cheifio'd co —jei—

17 Peporoyocui pe uyecuatia ol cuardi: ‘Mocui
jel vae oyovaque yave, peroviata co.” Jucuarai
uyecuatia o1 —jei—. 18 Chemiari peve chiyee jare
cheRu chemimbeu peve - jae co chembou —jei.

19Jayave judio reta jei:

—¢Quiape pa ol ndeRu?

—Pe reta checuaa'a jare picuaa'a cheRu —jei
Jesus chupe reta—. Checuaa yave mona, cheRu
picuaata téi co vi—jei.

20 Cua jei Jesus Tumpa jo pe corepoti Tumpa
pegua jiru reta fiugiinoi vae pe. Echa'd joco pe
oporomboe. Erei uipisi'd quia. Echa'd ndei uvée
uyepisi vaera.

Pereta ndarau pepuere peo che aata vae pe
21Jare Jesus jei ye chupe reta:

—Aata ma cua gui. Pe reta cherecata co, érei
pemanota pembaeyoa uyembai mbae reve. Pe
reta ndarau pepuere peo che aata vae pe —jei.

22 —;Uyeyucata ra? —jei judio reta—. Echa'd jei
ma: ‘Pereta ndarau pepuere peo che aata vae pe.’

23Jayave Jesus jei:

—Pe reta ivi pegua co, érei che ara pegua
co. Pe reta ivi pegua co, érei che ivi pegua'a
co. 24 Amimbeu ma peve pemanota pembaeyoa
uyembai mbae reve. Echa'd pemanota co pem-
baeyoa uyembai mbae reve, perovia'd yave che co
jae vae —jei.

25Jayave jeireta Jesus pe:

—¢Quia pa co nde?

—]Jocua tenonde guiive amimbeu ma peve vae —
jei Jesus—. 26 Jeta mbaembae re chepuere chemi-
ari pere jare jeta mbae re chepuere puda. Erei
chembouvaeimiari afiete vaere, jare amimbeu ivi
pegua reta pe chembou vae umimbeu cheve vae
—jei.

27 Jae reta uicuaa'd Jesus imiari chupe reta Tu
ara pe ol vae regua. 28 Jayave Jesus jei:

—Pe reta chereupi ma curusu re yave - che
ayeyapo cuimbaerd vae - picuaata che co jae.
Ayapo'd mbae che aipota ayapo rupifio. CheRu
umimbeu cheve vae rupifio chemiari —jei—.
29 Jare chembou vae ico che ndive. Chereya'd
cheifio aico vaerd. Echa'd jecuaefio ayapo jae
uipota vae rupi—jei.

30Jare Jesus imiari yave, jeta vae gliirovia jese.

Aflete vae peyorata co

31Jayave Jesus jei jocua judio giiirovia jese vae
reta pe:

—]Jecuaefio piyapo yave che jae peve piyapo
vaera vae, picota co cheremimboe retard afietete
vae. 32 ]Jare picuaata afiete vae, jare afiete vae
peyorata co —jei.

33Judio reta jei chupe:

—Abraham ifiemofiaa reta co ore. Mbaeti etei
nduyeyocui quia pe. {Maera pa ndere nduyeyorata

co? —jeireta.

34 —Afiete che jae peve —jei Jesus—, iyoa vae
uyeyocui ol mbaeyoa pe. 35 Uyeyocui vae ipuere'a
ico ete tenta pe. Erei tenta iya taijecuaefioico tenta
pe —jei—. 36 Che co jae Tumpa Tai. Che poyora

yave mbaeyoa g, afietete piyeyora ma co —jei—
. 37Che aicuaa Abraham ifiemofiaa reta co pe reta.
Erei pipota cheyuca, pipota'd piyapo che jae peve
piyapo vaera vae ramo —jei—. 38 Chemiari peve
cheRu ndive aico yave aecha vae re, jare pe reta
piyapo peru umimbeu peve piyapo vaerd vae rupi
—jeiJesus.
Afia guasu co jae peru

39 —Abraham co jae oreru —jei reta.

—Pe reta Abraham tai reta afietete vae yave
mona —jei Jesus—, piyapota téi co Abraham
uyapo vae rami. 40 Erei afiave pipota cheyuca, yepe
téi amimbeu ma peve afiete vae. Jae co Tumpa
umimbeu cheve vae. Cuardi'a uyapo Abraham —
jei—. 41 Pe reta piyapo pel peru iparaviqui —jei
Jesus chupe reta.

—Oremifiemofia'd co aguasa pe oreru reta —jei
reta—. Tumpafio co jae oreRu.

42Jayave Jesus jei chupe reta:

—Tumpa co jae peRu yave mona, pe reta cher-
auta téi co. Echa'a che ayu Tumpa gtii. Che Tumpa
pegua co. Che aipota ramofio'd co ayu. Jae co
chembou —jei—. 43 ;Maera pa picuaa'd amimbeu
peve vae? Pipota'd piyapisaca chifiee re. Jaeramo
picuaa'a —jei Jesus—. 44 Afia guasu co jae peru,
jare pe reta pipota piyapo peru uipota vae rupi.
Peru jecuaefio upuruyuca ico, jare uyapo'a etei
afiete vae rupi. Echa'a afietete vae pegua'a co. Jae
co afia guasu. Jaeramo jecuaefio iyapu. Echa'a
jae co iyapu vae jare omboe ivi pegua reta iyapu
vaerd —jei—. 45 Erei pe reta chererovia'd, afiete
vae amimbeu peve ramo —jei—. 46 Mbaeti penti

yepe pepuere pere cheve: ‘Ndeyoa co.” Echa'ad che
amimbeu peve afiete vae. ;Maera pa chererovia'a?
—jei—. 47 Tumpa taireta uyapisaca Tumpa ifiee re.
Pe reta Tumpa tai reta'd co. Jaeramo piyapisaca'a
jese —jei.

Cristo icofio mai

48 Jayave judio reta jei:

—Ndoe ma nde co jae penti Samaria pegua, jare
aflaoyamanderé. Afiete co cuandoe vae —jeireta.

49 —Qya'd co cheré afia —jei Jesus—. Che aipiu
ai cheRu, &rei pe reta chereriro. 50 Erei aipota'ad
ivi pegua reta chembutuicha vaera. Ime co quia
uipota chembutuichaca vae. Jae upurudata co —
jei Jesus—. 51 Afiete che jae peve, uyapo che jae
chupe uyapo vaerd vae ndarau umano —jei.

52Jayave judio reta jei Jesus pe:

—Afave nduicuaa ma afia oya co nderé. Abra-
ham jare Tumpa ifiee aracae umimbeu vae reta
umano. FErei nde ndere: ‘Uyapo che jae chupe
uyapo vaerd vae ndarau umano.” 33 ;Tuicha ete
pa nembaepuere yandetenondegua Abraham im-
baepuere gii? Echa'd Abraham umano. Jae
ramifio vi Tumpa ifiee aracae umimbeu vae reta
umano. ¢;Quia pa co nde? ¢Mbae pa ndere ndiyee?
—jeireta Jesus pe.

54 —Ayembutuicha'd co —jei Jesus—. Echa'd
jucuardi ayapo yave, jocua nunga yembutuicha
mbae'd co. Erei cheRu chembutuichaca, jare pe
reta pere Tumpa co jae peRu —jei—. 55 Erei pe
reta picuaa'd Tumpa. Che aicuaa co. Che jae yave:
‘Aicuaa'@’, cheaputa téi co pe reta peapu rami.
Erei aicuaa co, jare ayapo jei cheve ayapo vaera

vae —jei—. 56 Petenondegua Abraham uyerovia
cherechataramo. Cherecha cojare uyerovia —jei.
>7Jayave judio reta jei chupe:
—Nde ndei nenoi cincuenta afio. ¢Quirdi pa
ndepuere ndere ndeecha co Abraham? —jei reta.
58 —Afete che jae peve —jei Jesus—, ndei Abra-
ham ico mbove, che imefio mai aico —jei.
59Jayave judio reta omonoo ita reta uyapi vaera
téi Jests. Erei Jesus uasa jae reta ipite rupi oé
Tumpa jo gui, jare jae reta uecha'a ma.

9

Jestis umbigtiera jesa mbae vae

1Jare Jesus uasa oo yave, uecha penti cuimbae
jesa mbae vae. Cua cuimbae jucuaradi ico ichi gii
oa glive. 2Jayave Jesus jemimboe reta upirandu
Jesus pe:

—Oporomboe vae, ;quia paiyoa, ichi giii oa yave
jesa mbae vaera? ¢lyoa pa jae etei? ¢lyoa pa tu jare
ichi? —jeireta.

3—Jaeimbaeyoa jeco pegua'd co jare tujare ichi
imbaeyoa jeco pegua'd co cuardi ol —jei Jesus—

Cuardi ol Tumpa imbaepuere uyecuaa vaera
ucuera yave —jei—. 4Icavi co ayapo vaerd ara
rupi chembou vae iparaviqui. Echa'd ara rupi
fianoi tembipe. Erei outa pitu, jare pitu yave mbaeti
quia ipuere uparaviqui —jei—. 5 Cua ivi pe aico
rambueve, che co jae penti tembipe rami. Ayu co
ivi pegua reta uecha cavi vaerd —jei.

6 Cua jei ma yave, undivi ivi re jare jocua gii
uyapo tufiuu. Jayave ofiono tufiuu cuimbae jesare.
7Jayave jei chupe:

—Ecua iyoe nderesa i Siloé pe.

(Cua Siloé uipota jei: “Uyemondo”.) Jayave
cuimbae 00 oyoe jesa jare ou ye yave, umae ma.
8 Jayave cuimbae jenta iyipi rupigua reta jare iru
vae reta tenonde uecha uyerure oi corepotire vae
jei:

—¢Jae'd ra cua uguapi uyerure corepotire vae?

9 Amocue vae jei:

—Jae co.

Iruvae reta jei:

—]Jae'd co. Erei jae echa ete vae co.

Erei cuimbae jei:

—~Che co jae.

10Tayave jeireta chupe:

—¢Quirdi pa afave ndepuere nemae?

11 —Jocua cuimbae Jests jee vae uyapo tuiiuu
ofiono cheresa re —jei cuimbae chupe reta—
Jayave jei cheve: ‘Ecua Siloé pe iyoe nderesa’ —]e1
cheve, jei—. Jaeramo aa ayoe cheresa, jare amae
ma —jei.

12 —;Quiape pa ime 0i? —jei reta.

—Aicuaa'a —jei cuimbae chupe reta.

Fariseo reta upirandu cuimbae ucuera vae pe

13Jayave jae reta gliraa fariseo fiugliinoi vae pe
cuimbae tenonde yave jesa mbae ico vae. 14Jare
jocua ara mbutuu ara co. Echa'd jocua ara Jesus
uyapo tufiuu umimae vaerd cuimbae. 15 Jayave
fariseo reta vi upirandu cuimbae pe quirdi ra
ipuere umae.

—Ofiono tufiuu cheresa re —jei cuimbae —.
Jayave ayoe cheresa, jare amae voi —jei.

16 Amocue fariseo reta jei:

—Tumpa pegua'a co cua cuimbae. Echa'd uyapo
mbutuu ara pe mboroyocui pe jei agliye yayapo
vaerd vae.

Erei Iru fariseo reta jei:

—¢Quirdi ra ipuere cuimbae iyoa vae uyapo cua
nunga miacaiii?

Jare uyeaca reta uyupii. 17 Jayave jei reta ye
cuimbae tenonde yave jesa mbae ico vae pe:

—¢Mbae pa ndere nde jocua nemimae vae re?

—]Jae co penti Tumpa ifiee umimbeu vae —jei
chupe reta.

18 Judio reta glirovia'a cua cuimbae tenonde
yave jesa mbae ico vae co. Guirovia'a vi jaeramo
co umae. Jderamo uenica cuimbae umae ma vae tu
jare ichi. 19 Jayave upirandu reta tu jare ichi pe:

—¢Jae pa co cua nderai jesa mbae co oa pere
chupe vae? ;Quirdi pa afiave umae?

20 —Aicuaa jae co cherai jesa mbae oa ichi giii
vae —jei chupe reta—. 21 Erei nduicuaa'a quirai
ra aflave umae. Nduicuaa'd vi quia ra umimae.
Pepirandu chupe. Echa'd ucuacuaa ma co jae. Jae
etei ipuere umimbeu peve —jei.

22Jucuardi jei cuimbae tu jare ichi, uquiye judio
reta gui ramo. Echa'd judio reta jei ma uyupe:
“Jocua Jesus co jae Cristo jei vae tuyemombo yan-
detupao giii.” 23 Jderamo tu jare ichijei: “Ucuacuaa
ma co jae. Pepirandu chupe.”

24 Jayave judio reta ueni ye cuimbae tenonde
yave jesa mbae ico vae.

—Emimbeu cavi oreve Tumpa jovaque —jei

reta chupe—. Echa'd nduicuaa cua cuimbae iyoa
vae co.

25 —Aicuaa'd iyoa vae ra jae —jei cuimbae—.
Erei cua co aicuaa: Tenonde yave cheresa mbae
aico vae co, aflave amae.

26 Jayave upirandu reta ye chupe:

—gMbae pa uyapo ndeve? ;Quirdi pa nemimae?

7 —Amimbeu ma peve —jei cuimbae —, &rei
plpota a piyapisaca cheré. ;/Maera pa pipota
piyandu ye? ¢Pipota pa pe reta vi piyeyapo jemim-
boe retard? —jei.

28 Jayave judio reta ufieengata cuimbae pe.

—Nde co jae jemimboe —jei reta—. Ore co jae
Moisés jemimboe reta. 29 Ore nduicuaa Tumpa
umingueta co Moisés. Erei nduicuaa'd quia pegua
ra cua cuimbae —jei reta.

30 —Cua co penti miacafii —jei cuimbae—. Pe
reta picuaa'a quia pegua ra. Erei jae chemimae.
31 Yaicuaa Tumpa uyapisaca'd iyoa vae reta re.
Erei ime yave quia umbiadora Tumpa jare uyapo
Tumpa jei vae, Tumpa uyapisaca jese —jei—. 321vi
uyeyapo guive mbaeti etei quia ipuere umimae
jesambae oaichi giii vae —jei—. 33 Tumpa pegua'a
yave cua cuimbae, ipuereta'd téi mbae uyapo —
jei.

34Jayave judio reta jei chupe:

—Nde ndeandesi giindeyoareve. Mbaeti mbae
re ndepuere oremboe —jei reta.

Jayave omombo reta cuimbae.

Tumpa coti jesa mbae vae reta
35Jare Jesus uicuaa yave judio reta omombo ma
cuimbae, 00 ueca. Jare oovaiti yave, jei chupe:
—¢Nderovia pa cuimbaerd uyeyapo vae re?

36 —sQuia pa co jae, carai? —jei Jesus pe—.
Emimbeu cheve, arovia vaera jese.

37 —Ndeecha ma —jei Jesus chupe —. Che
ayemingueta ai nde ndive vae co jae.

38 —CheYa, arovia ma —jei cuimbae.

Jayave cuimbae uyeatica Jesus jovai jare
umbiadora. 39 Jayave Jesus jei:

—Ayu ivi pe ambiyao vaerd uyugli ivi pegua
reta. Ayuipuere mbae umae vae reta umae vaera,
jare ipuere umae vae reta agiiye vaera umae —
jei.

40 Amocue fariseo reta joco pe fiugliinoi vae
uyandu cua, jare upirandu chupe:

—¢Ore Vi pa co jae umae mbae vae reta?

41 —Pemae'd yave, mbaetita téi teco penoi —
jei Jesis—. Erei pere ma: ‘Numae.’ Jderamo teco
imefio penoi —jei.

10

Jesus umijaanga ovecha-rocai

1 —Afiete che jae peve —jei Jesus—, imonda
vae uique'd onque rupi ovecha-rocai pe. Uique
icoti'd rupi. Echa'd uipota ofiomi giiiraa ambie vae
iovecha reta —jei—. 2 Erei ovecha iyandarecoa
uique onque rupi —jei—. 3Jare ovecha iyandare-
coa uipota uique yave, onque jdroa uipea chupe.
Jare ovecha reta uyandu iyandarecoa ifiee. Echa'a
lyandarecoa ueni ovecha reta jee rupijare giiraa
ovecha-rocai glii —jei—. 4Jare gliraa yave opaete
imbae reta ovecha-rocai gii, jae oo tenonde jare
ovecha reta yuguiraa jaicue. Echa'd uicuaa ifiee
—jei—. > Ndarau yugiiraa cuimbae uicuaa mbae

vae jaicue. Osita chugui. Echa'd uicuaa'a ifiee —
jei.

6 Cua fiee umijaanga vae pe Jesus omboe reta téi,
8rei jae reta uicuaa'd mbae re ra umijaanga cua jei
chupe reta vae.

Jesus co jae ovecha reta iyandarecoa icavi vae
rami

7Jayave Jesus jei:

—Afete che jae peve, che co jae ovecha-rocai
jonque rami. 8 Amocue vae yugieru ndei ayu
mbove. Erei ovecha reta uyapo'ajocuaretajeivae.
Echa'd jocua reta imonda vae reta co. Jae reta
uipota giiiraa ambie vae iovecha reta—jei—. 9Che
cojae onque rami. Che rupiovecha-rocai pe uique
vae uyembiasacata co. Uiqueta jare oéta jare
uvdetambaejouvaerd —jeiJesus—. 10Imonda vae
ou gliraa vaerd ambie vae iovecha reta. Ouuyuca
vaerd ovecha reta. Che ayu ivi pegua reta guinoi
vaerd tecove opa mbae vae, jare jocua tecove
glinoiyave tuicha uyeroviata—jei—. 11 Checojae
ovecha reta iyandarecoa icavi vae rami. Echa'a
ovecha reta iyandarecoa icavi vae umano ovecha
reta uepi vaerd —jei—. 12Jepi re ovecha reta re
uyandareco vae uecha yave yaguapita ou, ueya
ovecha reta jare osi. Echa'd jae'a co ovecha reta
iyandarecoa afietete vae, jare ovecharetaimbae'a.
Jayave yaguapita ou uipisi amocue ovecha reta,
jare iru ovecha reta opa ufiemiai. 13Jocua cuimbae
osi jepi reflo uyandareco ovecha reta re ramo.
Echa'd ipiatiti'd ovecha reta uiporara yave —jei—.

14 Che co jae ovecha reta iyandarecoa icavi vae
rami. Aicuaa cheovecha reta jare cheovecha reta

checuaa —jei Jesus—. 15 Jucuardi cheRu checuaa
jare che aicuaa cheRu. Jare che amanota ovecha
reta aepi vaera —jei—. 16Jare ime anoi iru ovecha
reta. Jae reta cua pegua'a co. Jae reta aruta vi. Jae
reta uyapisacata chifiee re. Jayave imeta penti ati
jare penti ovecha reta iyandarecoa —jei—.

17 CheRu cherau amanota ramo. Amanota co,
cherecove anoi ye vaerd —jei—. 18 Mbaeti quia
ipuere uequi chegiii cherecove. Amanota aipota
ramo. Chepuere amee cherecove amano vaera,
jare chepuere anoiye. Cuarai cheocui cheRu —jei.

19]Jestus cua jeiramo, judio reta uyeaca ye uyupii.
20Jeta jae reta jei:

—Afiaoyamajese. Uicuaa'a mambae jei. {Maera
pa piyapisaca jese?

217ru vae reta jei:

—Mbaeti quia afia oya jese vae ipuere
uyemingueta jucuardi. Ipuere'a etei afia umimae
jesa mbae vae reta —jei reta.

Judio reta giiiriro Jests

22 Roi ma Jerusalén pe, jare judio reta uyapo
fuglinoi fiesta imandua vaerd Tumpa jo uyepiu
ye yave. 23 Jare Jesus uguata Tumpa jo pe oca Sa-
lomon jee vae rupi. 24Jayave judio reta uyembati
Jesus iyipi rupi jare jei:

—¢Quirdi yave pa nemimbeu cavita oreve,
aguiye vaerd orembopa? Nde co jae Cristo yave,
emimbeu cavi oreve —jei reta.

25 —Amimbeu ma peve —jei Jesus—, &rei
perovia'd chifiee. CheRu chembou cua
mbaraviqui ayapo vaerd, jare cua mbaraviqui
uicuaaca quia co che —jei—. 26 Amimbeu ma peve

pe reta cheovecha'd co. Jaeramo perovia'a cheré.
27 Cheovecha reta uyapisaca chifiee re. Aicuaa
cheovecha reta, jare jae reta yugliraa cheraicue
rupi —jei. 28 Jare amee chupe reta tecove opa
mbae vae, jare ndarau etei oo cafiitei pe. Mbaeti
quia ipuere upiro chegilii —jei—. 29 CheRu umee
ma cheve cuareta, jare cheRu imbaepuere tuicha
ete opaete vae imbaepuere gui. Jare mbaeti quia
ipuere upiro cheRu giii —jei—. 30 Che jare cheRu
pentifio co —jei.

31 Jayave judio reta omonoo ye ita reta uyapi
vaera t€i Jesus. 32 Jayave Jesus jei chupe reta:

—Aechaca ma peve jeta mbaraviqui icavi vae.
Cua ayapo cheRu imbaepuere rupi. ;Mbae nunga
mbaraviqui jeco pegua pa pipota cheapiita pe? —
jei.

33 —Penti mbaraviqui icavi vae jeco pegua'a —
jei judio reta chupe—. Nde ndere icavi mbae
vae Tumpa coti. Jocua jeco pegua nduyapita ita
pe. Echa'a nde co jae penti cuimbaerio, érei ndere
ndiyupe nde co jae Tumpa vae —jei reta.

34Jayave Jesus jei chupe reta:

—Mboroyocui penoi vae pe uyecuatia ol quirai
Tumpa jei cuardi: ‘Pe reta co jae tumpa reta.’ Ju-
cuardi jei. 35 Echa'a Tumpa ifiee ou chupe reta vae
pe, jae etei umbijee tumpa reta. Jare Tumpa ifiee
pe uyecuatia oi vae jecuaefio co afiete. 36 Jderamo
¢maera pa pere cheve: ‘Nde ndere icavi mbae
vae Tumpa cot#, che jae vae jeco pegua? Echa'a
che jae: ‘Che co jae Tumpa Tai’ Echa'd Tumpa
chefiono tee cua mbaraviqui ayapo vaera, jare
jae chembou cua ivi pe —jei—. 37 Ayapo'ad yave

mona cheRu iparaviqui, aguiyeta téi chererovia.
38 Erei ayapo co cheRu iparaviqui. Jderamo yepe
téi chererovia'd, perovia mbaraviqui ayapo vae
cheRu pegua co, picuaa vaerd cheRuico che ndive
jare che aico cheRu ndive —jei.

39Jayave judio reta uipota ye t&i uipisi Jesus, érei
jae oo chugtii reta.

40 Jare Jesus oo ye i Jordan jovaicho pe tenonde
yave Juan upurumbibautiza oivae pe, jare joco pe
upita. 41Jare jeta vae reta yugleru jae ol vae pe
jare jei:

—Juan uyapo'd penti ave miacafii. Erei opaete
Juan jei cua cuimbae re vae afiete co —jei reta.

42Jare jeta vae guirovia Jesus re joco pe.

11

Ldzaro imano

1Penti cuimbae Lazaro jee vae imbaerasi ol1. Jae
jare Maria jare Marta - jae co Maria tique - Betania
pegua reta co. 2Jocua Maria upiyere mbae ipiche
cavi vae yandeYa re jare umitini ipi ia pipe. Jocua
Léazaro imbaerasi ol vae Maria iquivi co. 3 Jare
Lazaro jindi reta omondo umimbeu vaera Jesus pe:

—OreYa, imbaerasi ol cua ndeau vae.

4Jesus cua uicuaa yave, jei:

—~Cua imbaerasi ou chupe iru vae reta
umbiadora vaerd Tumpa. Ou'd jae umano vaera.
Echa'd che co jae Tumpa Tai, jare iru vae reta
chembiadorata cua mbaerasijeco pegua —jei.

5 Jestis uau Marta jare ipiquii jare Lazaro. 6 Erei
uicuaa ma yave Lazaro imbaerasi oi, upitafio

mocui ara joco pe. 7 Cua jaicue rupi jei jemimboe
reta pe:

—Yaa ye ma Judea pe.

8 —Oporomboe vae —jei reta—, ndei co ima
judio reta uipota téi ndeapi ita pe joco pe. Jaderamo
¢maera pa ndeo yeta?

9 —Ime doce ora giiinoi ara —jei Jesus—. Ara
rupi uguata vae ndarau ipi guirocua. Echa'a
giiinoi tembipe cua ivi pegua —jei—. 10 Erei pitu
yave uguata vae ipi guirocua. Echa'd guinoi'a
tembipe.

1 TJucuardi jei Jesus. Jayave jei:

—Naneamigo Lézaro oque ma oi. Erei che aata
amomba —jei.

12Jemimboe reta jei:

—OreYa, oque o1 yave, ucuera yeta co.

13 Erei Jesus jucuardi jei yave, uipota jei umano
ma. Jae reta ipia pe uyemingueta téi uipota jei
uputuufio oque oi. 14Jayave Jesus umimbeu cavi
chupe reta:

—Lazaro umano ma. 15Jare ayerovia joco pe ai'a
vae re. Cua icavita co peve. Echa'a peroviata co.
Yaa ma icoti —jei.

16 Jayave Tomds - jae co Choguaquiri pe
uyembijee vae - jeiiru Jesus jemimboe reta pe:

—Yaa vi yande, filamano vaera jae ndive.

Jestus co jae tecove umee vae

17]Jare Jesus ou uvae yave, amocue vae umimbeu
chupe irundi ara ma co Lazaro ol tedgueriru pe.
18 Betania coifio oi Jerusalén giii. Uepiti pentilegua
serirupi. 19]are jeta judio reta yugiieru ma Marta
jare Maria ipi umbipiacatu vaera iquivi amiri re.



SAN JUAN 11:20 1 SAN JUAN 11:30

20 Jare Marta uicuaa yave Jesus ou co uvde, 00
oovditi. Erei Maria upita tenta pe. 21 Jayave Marta
jel Jesus pe:

—CheYa, nde mona cua pe nei yave, umanota'a
téi chequivi. 22 Jare afiave aicuaa ipotave mbae
ndiyerure Tumpa pe jese vae Tumpa umeeta co
ndeve —jei.

23 —Ndequivi icove yeta co ou umanocue vae
reta ipite giii —jei Jesus chupe.

24 —Aicuaa icove yeta co ou umanocue vae
reta ipite gui ara taicuegua vae pe —jei Marta—.
Echa'd jocua ara iru vae reta vi icove yeta yugleru
umanocue vae reta ipite gii —jei.

25 —Che co amee tecove umanocue vae reta pe
jare aru ye iru umanocue vae reta ipite gii —jei
Jesus—. Cheré giirovia vae, yepe téi umano oj,
icove yeta co. 26Jare opaete icove oi vae cheré
guirovia vae ndarau eteiumano. ¢Nderovia pa cua?
—jel.

27 —Arovia, cheYa —jei Marta—. Afiave arovia
nde co jae Cristo. Nde co jae Tumpa Tai. Echa'a
Tumpa ifiee pe uyecuatia oi outa co Tumpa Tai ivi
pe —jei.

Jesus uyao

28 Marta cua jei ma yave, oo ueni Maria - jae co
Marta ipiquii. Jayave gliiraa iru vae reta ipite gui
jare jei chupe:

—Oporomboe vae cua pe oi jare uipota ndeo
vaera jae ol vae pe.

29 Maria cua uyandu yave, imambae upiia 0o
Jesus oi vae pe. 30 Marta oovaiti vae pefio upita
Jesus. Echa'd ndei uique tenta guasu-rai pe.

31 Tenta pe judio uyemingueta fiugiiinoi Maria
ndive umbipiacatu vaera vae reta uecha Maria
imambae uplia oo tenta gui. Jayave yugliraa
Mariajaicue. Echa'a ipia pe uyemingueta téijae 0o
teGgleriru ol vae pe uyao vaera joco pe.

32 Jayave Maria 0o uvée Jesus oi vae pe. Uecha
rupive oo uyeatica jae jovai jare jei:

—CheYa, nde mona cua pe nei yave, umanota'a
téi chequivi.

33Jesus uecha yave Maria jare judio Maria ndive
yugleru vae reta uyao fugiinoi, lafieequi jare
tuicha ipiatiti. 34Jayave upirandu:

—¢Quiape pa pifiono?

—Eyu eecha, carai —jei reta chupe.

35Jayave Jesus uyao. 36Jare judio reta jei:

—Mase, uau ete co.

37 Erei amocue vae jei:

—¢Ipuere'd ra uyapo mbae cua cuimbae aguiye
vaerd umano téi Lazaro? Echa'd umimae cuimbae
jesa mbae vae.

Lazaro icove ye

38 Jesus iafieequi ye. Jayave oo tedglieriru oi vae
pe. Jocua tedglieriru pentiitape uyeyoo vae co jare
ita tuicha vae oi tedglieriru jonque re. 39 Jayave
Jesus jei:

—Pembisiri ita joco gui.

Marta - jae co cuimbae amiri jindi - jei chupe:

—CheYa, ine ma co. Echa'd irundi ara ma ol
umano giiive —jei.

40Jesus jei chupe:

—Amimbeu ma ndeve nderovia yave
ndeechata mbae ayapota iru vae reta umbiadora
vaera Tumpa.

41Jayave umbisiri reta ita tedguieriru jonque giii.
Jayave Jesus umae ara coti jare jei:

—~CheRu, amee yasurupai ndeve nde ndiyandu
cheve vae re. 42 Aicuaa jecuaefio ndiyandu cheve,
érei jae cuardi cua cheyipi rupi fiugiinoi vae reta
jeco pegua, jae reta guirovia vaera nde co chem-
bou vae —jei.

43 Jayave ifieedta.

—Lazaro, e€ joco glii —jei.

44Jare cuimbae amiri 08. Ipo jare ipi uyeyocua
tarapo pe,jarejova ufienomanieso pe. Jayave Jesus
jei:

—Piyora iyocuaa. Pemaerio tuguata —jei.

Uyemboemboe reta uyucaca vaerda Jesus
(Mt 26.1-5; Mr 14.1-2; Lc 22.1-2)

45Jare jeta judio yuguieru opou Maria ipi vae reta
uecha Jesus uyapo vae jare giirovia jese. 46 Erei
amocue vae yugliraa fariseo reta pe umimbeu
Jesus uyapo vae. 47 Jayave sacerdote reta itenon-
degua reta jare fariseo reta umbati opaete mbu-
ruvicha reta.

—¢Mbae pa yayapota? —jei reta—. Cua cuimbae
jecuaefio uyapo jeta miacafiireta. 48 Namaefio yave
cuardi uyapo vaerd, opaete vae reta guiroviata
jese. Jayave romano reta yugleruta umbusururu
Tumpa jo jare uyucata opaete Hianerentaigua reta
—jeireta.

49 Erei penti ipite pe oi vae - Caifds jee vae - jae co
sacerdote tenondegua jocua afio - jei:

—Picuaa'd etei mbae. 50 Pepia pe piyemingueta
cavi'd. Echa'd icavita co yandeve penti cuimbae
umano vaerd opaete vae reta ipepica pe. Echa'a
jucuardi'a yave, aramoi opaete vae reta umanota
—jel.

>1Jare cua umimbeu chupe reta ndei uyeyapo
mbove. Umimbeu'd jaeifio. Echa'd jae sacer-
dote tenondegua co jocua aflo. Umimbeu Jesus
umanota opaete judio reta ipepica pe. 52Umanota
umbati vaerd opaete Tumpa tai ufiemiai vae reta
- umanota'd judio reta refio. 33 Jderamo jocua ara
glive uyemboemboe quirdi uyucaca vaera Jesus.

54 Jderamo Jesus upita’'d ma Judea pe, agliye
vaerd judio reta uecha. Oo joco gui penti tenta
guasu Efrain jee vae pe. Jocua tenta guasu coifio
ol Nana gli. Jare joco pe Jesus upita jemimboe reta
ndive.

55 Jare coifio ma ou judio reta ifiesta pascua jee
vae, jare jeta judio reta yuguiraa Jerusalén pe joco
glindeipascuaiaraouuvde mbove. Echa'a uipota
uyeyoe Tumpa coti fiesta peguara. 56 Jayave ueca
Nuglinoi Jesus, jare Tumpa jo pe fiugliinoi ram-
bueve jei uyupe:

—¢Mbae pa pepia pe piyemingueta? ¢Ndarau ra
ou cua fiesta pe? —jei reta.

57 Echa'a sacerdote reta itenondegua reta
jare fariseo reta oyocui ma opaete vae cuarai:
“Ime yave quia uicuaa quiape Jesus ime oi vae,
tumimbeu oreve orepuere nduipisi vaera.”

12

Maria upiyere mbae ipiche cavivae Jesus ipire
(Mt 26.6-13; Mr 14.3-9)

1Seis arafio ma uata pascua uvde vaera. Jayave
Jesus oo ye Betania pe. Echa'a joco pe ico Lazaro
tenonde yave umano vae Jesus umbijecove ye
glieru umanocue vae reta ipite giii vae. 2 Pitu
ma yave Ldzaro jenta pegua reta uyapo Jesus jou
vaerd. Marta gueru tembiu, jare Lazaro uguapi
ucaru mesa pe Jesus ndive. 3 Jayave Maria giieru
pentilibra mbae ipiche cavi vae nardo jee vae jepi
ete vae jare upiyere Jesus ipi re. Jayave umitini
ipi ia pipe. Jare opaete o ipiche cavi. 4 Jayave
penti Jesus jemimboe Judas Iscariote jee vae - jae
co SimoOn tai - jae co umeeta Jesus jovaicho reta pe
vae - jei:

5 —iMaera pa umee'a cua mbae ipiche cavi vae
trescientos ara mbaraviqui jepi pegua pe? Echa'a
ipuereta téi co umee corepoti iparavete vae reta
pe —jei.

6 Erei jae ipiatiti'd iparavete vae reta re. Echa'a
jucuardi jei imonda ramo. Echa'd jae glinoi core-
poti iru vae reta umee chupe reta vae jiru, jare
jecuaerio uequi viari chugiii corepoti iyupeguara.
7Jayave Jesus jei:

—Emaefio jese. Penti ara afiefioticata co. Jocua
ara peguara ufiuvatu cua mbae ipiche cavi vae —
jei—. 8Iparavete vae reta yuglirecofiotai co pe
reta ndive. Erei che ndarau aicofio pe reta ndive
—jel.

Uyemingueta reta uyucaca vaera Ldzaro

9 Jare jeta judio reta uicuaa Jesus joco pe ol

Jaeramo yuguieru. Jare yugleru'd Jesus joco pe



SAN JUAN 12:10 Iv SAN JUAN 12:17

oi ramofio. Erei yuglieru vi umae vaerd Lazaro
re. Echa'd Jesus umbijecove ye Lazaro gleru
umanocue vae reta ipite giii. 10]Jayave sacerdote
reta itenondegua reta uyemingueta vi quirai uyu-
caca vaera Lazaro. 11 Echa'd Lazaro jeco pegua jeta
judio reta yugtiraa chugti reta. Echa'd glirovia
ma Jesus re.

Jesus uique Jerusalén pe
(Mt21.1-11; Mr 11.1-11; L¢ 19.28-40)

12 Piareve pe jeta ete pascua pe yugleru ma vae
uicuaa Jesus outa ma co Jerusalén pe. 13 Jayave
uequi reta carandai joqui yuguiraa oovaiti vaera
Jesus.

—ilcavi co!l —jei reta—. Tuyembiadoraca
yandeYa jee re ou vae. Tuyembiadoraca Israel
pegua reta juvicha guasu —jei reta.

14 Jare Jesus uvae penti mburica tairusu vae,
jare opo jese. Echa'd Tumpa ifiee pe uyecuatia ol
cuarai:

15 Agliiye pequiye, Jerusalén pegua reta.

Mase, co ou ma peruvicha guasu.

Opo ou mburica tairusu vae re. Jucuarai uyecu-
atia ol

16 Jocua ara Jesus jemimboe reta uicuaa cavi'a
cua regua. FErei Jesis 00 ye ma ara pe yave,
imandua reta cua re. Echa'a jucuardi Tumpa ifiee
pe uyecuatia oi jese, jare jucuardi uyeyapo chupe.

17Tare amocue joco pe fiugliinoi vae jei:

—Ore noi Jesus ndive, jae umbijecove ye yave
Lazaro glleru umanocue vae reta ipite gui jare oy-
ocui o€ vaerad tedglieriru gui —jei reta.

18 Jderamo jeta vae yugiiraa oovaiti Jesus. Echa'a
uicuaa ma uyapo cua miacafi. 19 Jayave fariseo
reta jei uyupe:

—Mase, mbaeti mbae yandepuere yayapo.
Echa'd opaete que rupi rupigua reta yugliraa
umae vaera jese.

Griego reta ueca Jests

20 Jare amocue griego reta yugiieru ma pascua
pe Iru vae reta ndive umbiadora vaerd Tumpa.
21]Jaereta yugleru Felipe Betsaida pegua pe-jocua
Betsaida Galilea pegua co - jare jei chupe:

—Carai, nduipota nduecha Jesus.

22Jayave Felipe oo umimbeu Andrés pe. Jayave
mocui reve yugliiraa umimbeu Jesus pe. 23 Jayave
Jesus jei:

—Ara uvde ma che ayeyapo cuimbaerad vae
ayembiadoraca vaera. 24 Afiete che jae peve,
penti trigo jdicue ufiefioti'd yave, jaefio upita. Erei
ufiefioti yave, jeta ufiemofia —jei—. 25 Uyerau vae
ndarau uyembiasaca. FErei uyerau'd cua ivi pe
vae uyembiasacata co. Glinoita tecove opa mbae
vae —jei—. 26 Uyeyocui cheve vae too cherupie.
Cherembiocui oita che aita vae pe. Jare cheRu
umbutuichacata uyeyocui cheve vae —jei Jesus—.

Jesus umimbeu umanota co

27 Tuicha chepiatiti ai. Erei chepuere'd jae:
‘CheRu, cherepi cua ora pe uyeyapota cheve vae

ui.” Echa'ad uvae cua ora cua uyeyapo cheve
> Ech de ma cua ora cua uyeyapo che

vaerd —jei—. 28 CheRu, iyapo cheve ivi pegua reta
nembiadora vaerda —jei.

Jayave fiee uyendu ara giii:

—Ayapo ma mbaembae nde rupi ivi pegua reta
chembiadora vaerd, jare cuardi ayapo yeta co.

29Teta joco pe fiugliinoi vae reta uyandu fiee jare
jei ara co jiapu. Iru reta jei:

—Penti dngel ombou ifiee chupe.

30Jayave Jesus jei:

—Cua fiee uyendu pereco pegua - chereco
pegua'a co. 31 Ufieda ma ivipeguareta, jare jae reta
juvicha uyemombota co—jei—. 32Jareiruvaereta
chereupi curusu re yave ivi glii, arurucata opaete
ivi pegua reta checoti —jei.

33 Cua jei Jesus uicuaaca vaerd chupe reta
quirdita co umano. 34Jayave jae reta jei Jesus pe:

—Mboroyocui pe uyecuatia 01 vae umimbeu
oreve Cristo imefioi ico. ¢Mbae pa uipota jei jocua
nde ndere vae? Echa'd nde ndere iru vae reta
uupita ivi gui cuimbaerd uyeyapo vae. ¢{Quia pa co
jae cuimbaerd uyeyapo vae? —jei reta.

35 —Tembipe imefio ico pe reta ndive —jei
Jesis—. Erei ndarau ima upita pe reta ndive.
Peguata tembipe ico pe reta ndive rambueve,
agiiye vaera pitu peve. Echa'd pitumimbi pe
uguata vae uicuaa'a queti oo —jei—. 36 Tembipe
pe reta ndive ico rambueve, perovia tembipe re,
pe reta pei vaera tembipe rami —jei chupe reta.

Cua jei ma yave, Jesus oo chugui reta, jare
ipuere'd ma uvde chupe.

Judio reta giiirovia'd

37 Erei yepe téi Jesus uyapo jeta miacafi reta jae
reta jovaque uicuaaca vaera téi chupe reta quia co
jae, érei jae reta glirovia'a jese, 38 uyeyapo vaera

Isaias uicuatia vae - Isaias co jae Tumpa ifiee aracae

umimbeu vae. Echa'd Isaias uicuatia cuarai:

“CheYa, ¢quia pa glirovia numimbeu vae?

¢Quia nunga vae pe pa ndicuaaca nembaepuere?”

Jucuarai uicuatia Isaias aracae. 39 Jderamo jae reta

ipuere'd guirovia. Echa'd Isaias uicuatia vi cuarai:

40“Tumpa uyapo reta jesa mbae vae retaramijare
umipiatanta,

aguiye vaerd uecha cavireta,

jare aguiye vaera uicuaa cavireta,

jare aguiye vaera uyerova icoti.

Echa'd uyerova yave Tumpa coti, Tumpa umbaita
téi imbaeyoa reta.”

Jucuardi uicuatia Isaias. 41 Isaias cua jei, uecha

yave yembutuicha ara pegua. Jaeramo imiari ju-

cuardi jese.

42 Frei amocue mburuvicha reta giiirovia Jesus
re. Erei uipota'd jei jae co Cristo fariseo reta
jeco pegua. Echa'd jucuarai jei yave, fariseo reta
omombota téi co judioretaitupao giii. 43Echa'd jae
reta uipota ete japicha reta pe uyembutuichaca
vaerd Tumpa umbutuichaca vaera téi gui.

Jesus ifiee reta udata ivi pegua reta

44Jayave Jesus ifieedta reve jei:

—Cheré guirovia vae cherefio'd guirovia.
Guirovia chembou vae re —jei—. 45 Cherecha
vae uecha vi chembou vae —jei—. 46 Ayu ivi pe
amee vaerd tembipe ivi pegua reta pe, agliye
vaerd cheré giiirovia vae upita pitumimbi pe —
jei—. 47 Chifiee re uyapisaca vae uyapo'a yave che
jae vae rupi, che ada'a. Echa'd che ayu ambiasa

vaerad ivi pegua reta. Ayu'd ada vaerd —jei Jesus—
48 Jocua guirovia'a cheré jare uyapo'a che jae
chupe uyapo vaera vae ufiedata co. Echa'd ara
taicuegua vae pe cua che jae vae udata—jei chupe
reta—. 49 Echa'a cheporomboe chembaefio'd co.
Cheru chembou, jare jae cheocui mbae jae vaer3,
jare quirdi chemiari vaera —jei—. 50 Jare aicuaa
cheRu cheocui vae tecove opa mbae vae pegua co.
Jaeramo che jae peve cheRu jei cheve vae —jei.

13

Jesus oyoe jemimboe reta ipi

1 Uyaro ma pascua iara. Jare Jesus uicuaa
ara uvde ma ueya vaerd cua ivi oo ye vaerd
Tu pe. Imefio uau imbae cua ivi pe Huglinoi
vae reta, jare aflave uicuaacata quirdi uau ete.
24 Judas Iscariote - jae co Simén tai - ipia pe
uyemingueta ma umee vaera Jesus jovaicho reta
pe. Echa'd jucuardi uipota afia guasu Judas ipia
pe uyemingueta vaera. Jare Jesus uicuaa cavi ma
Tu ofiono opaete mbaembae ipo pe. Uicuaa vi
ou co Tumpa giii jare oo yeta co Tumpa pe. Jare
pitu yave Jesus jare jemimboe reta ucaru fiugiiinoi
yave, Jesus uplia mesa gui, omboi iyasoya iaram-
bogua, jare ofioma icta penti toalla pe. > Jayave
ofiono i pentiia pe jare umbipi oyoe jemimboe reta
ipi, jare oyoe ma yave, umitini toalla icda re oi vae
pipe. 6Jare oo uvde yave Simoén Pedro oi vae pe,
Pedro jei chupe:

—CheYa, ¢nequiréi pa ndiyoe chepi?

7—Cua ayapo al vae ndicuaa cavi'd afiave —jei
Jesus—, érei ndicuaa cavita co taicue rupi.

8 —Ndarau etei ndiyoe chepi —jei Pedro.

—Jucuardi yave, nde cheiru'd co —jei Jesus
chupe.

9Jayave Simo6n Pedro jei:

—CheYa, iyoe chepo jare chedca vi - agliye iyoe
chepiiio.

10 —Uyau ma vae uyau yeta'd ma —jei Jesus—
. Ipifio ma oyoeta. Echa'd opaete jete iquia mbae
ma. Jare pe reta pequia mbae ma. Erei opaete'd co
pe reta —jei.

11Echa'ad Jesus uicuaa quia umeeta jovaicho reta
pe. Jaeramo jei: “Erei opaete'd co pe reta.”

12 JTayave opa yave ipi reta oyoe, uyemonde ye
Jesus jare oo uguapi jenda pe. Jayave upirandu
chupe reta:

—¢Picuaa cavi pa ayapo ma peve vae? 13 Pe
reta pere cheve: ‘Oporomboe vae’, jare pere vi:
‘OreYa.’ Afiete co cua pere vae. Echa'd aporomboe
jare che co jae peYa —jei chupe reta—. 14 Erei yepe
téi che pomboe jare che co jae peYa, érei ayoe ma
pepireta. Jaeramo icavi co pe reta piyoe vaera pepi
piyugiii —jei—. 15 Echa'd che cua ayapo aicuaaca
vaera peve, pe reta vi piyapo vaera che ayapo
peve vae rami —jei—. 16 Afiete che jae peve, penti
uyeyocui vae imbaepuere tuicha'a ete ipatron im-
baepuere rami. Jae ramifio vi penti temimondo
imbaepuere tuicha'a ete omondo vae imbaepuere
rami —jei—. 17 Cua picuaa cavi. Piyapo yave,
Tutmpa uyapota icavi vae peve —jei Jesus chupe
reta—.

18 Opaete pe reta re'a ayemingueta ai. Che
aicuaa quia aiparavo vae reta. Erei Tumpa ifiee pe



SAN JUAN 13:19 Ixi SAN JUAN 13:29

uyecuatia oi vae uyeyapota co. Echa'd uyecuatia
oi cuardi: ‘Jocua ucaru che ndive vae chemeeta.’
Jucuardi uyecuatia oi —jei—. 19 Cua amimbeu
peve afiave ndei uyeyapo mbove, cua uyeyapo
yave perovia vaerd quia co che —jei. 20 Afiete
che jae peve, cheremimondo pe uyapo icavi vae,
cheve co uyapo icavi vae. Jare jocua cheve uyapo
icavivae, uyapo viicavivae chembou vae pe —jei.

Jests umimbeu Judas umeeta
(Mt 26.20-25; Mr 14.17-21; Lc 22.21-23)

21Cua jei ma yave, Jesus tuicha ipiatiti jare jei:

—ATfiete che jae peve, penti pepite pe oi vae
chemeeta cherovaicho reta pe.

22 Jayave Jesus jemimboe reta umae iyee
reta. Uicuaa'd quia re ra uyemingueta. 23 Penti
jemimboe - jae co Jesus uau vae - ucaru oi Jesus
iyipi pe. 24Jayave Simo6n Pedro omomi ifidca jocua
iru temimboe uecha vaerd, jare jae upirandu
vaerd Jesus pe quia regua ra uyemingueta.
25 Jayave jocua temimboe Jesus iyipi pe ucaru
ol vae upirandu Jesus pe:

—¢Quia pa co jae, cheYa?

26 —Ameeta chupe mbiyape —jei Jesus—,
tembiu pe amaqui ma yave. Jocua co jae —jei.

Jayave tembiu pe umdaqui ma yave, uequi umee
Judas Iscariote pe-jae co Simon tai. 27 Jayave Judas
jou ma yave, Satands oya jese. Jayave Jesus jei
Judas pe:

—Iyapo voi jocua ndiyapota vae.

28 Erei mbaeti quia mesa pe oi vae uicuaa maera
Jesus jei jucuardi Judas pe. 29 Amocue vae ipia
pe uyemingueta téi Jesus jei chupe vae uipota

jei: “Ecua egua yaipota fiesta peguara vae”, ani:
“Ecua emee mbae iparavete vae reta pe.” Echa'a
Judas giiinoi corepoti jiru. 30 Jayave opa yave jou
mbiyape, Judas o€ o0o. Jare pitu ma co.

Mboroyocui ipiau vae

31Jayave 0@ ma yave Judas, Jesus jei:

—Che ayeyapo cuimbaerd. Afiave ivi pegua
reta chembiadorata. Jare umbiadorata vi
Tumpa chereco pegua —jei—. 32 1vi pegua reta
umbiadorata Tumpa chereco pegua. Jaeramo
Tumpa etei chembiadoracata ivi pegua reta pe.
Afave voi chembiadoracata —jei—. 33 Cherivi
reta, michi peguafio ma apitata pe reta ndive.
Jayave chereca téita, 8rei pe reta ndarau pepuere
peo che aata vae pe. Echa'd cuardi amimbeu
judio reta pe, jare afiave amimbeu vi peve —
jei—. 34 Amee peve penti mboroyocui ipiau vae.
Piyerau. Piyerau che puau rami —jei Jesus chupe
reta—. 35 Piyerau yave, opaete ivi pegua reta
uicuaata pe reta cheremimboe reta co —jei.

Jesus umimbeu Pedro uicuacuta co
(Mt 26.30-35; Mr 14.26-31; L¢ 22.31-34)

36 Simdn Pedro jei Jesus pe:

—CheYa, ¢queti pa ndeota?

—Ndarau afiave ndepuere ndeo che aata vae pe
—jei Jesus—. Erei taicue rupi ndeota co —jei.

37Pedro jei:

—CheYa, ¢maera pa chepuere'd aa nde ndive
afiave? Che tamano ndepepica pe —jei.

38 —Nde ndere nemanota chepepica pe —jei
Jesus—. Afiete che jae ndeve, ndei uru cuimbae
ufiee mbove, mbapi vese ma checuacuta —jei—.

14

Jestus co jae tape Tumpa pe oo vae

1 Agliiye pepiatiti. Perovia Tumpa re. Perovia
vi cheré —jei—. 2 CheRu jenta pe ime jeta o.
Jucuardi'd yave, amimbeuta téi co peve. Aata
ayapicatu perendard —jei Jesus chupe reta —.
3 Jare aa ma yave ayapicatu perendard, ayu yeta
puraa vaerd, pe reta vi pico vaera che aicota vae
pe —jei—. 4]are pe reta picuaa tape que rupi aata
—jei.

5Jayave Tomas jei:

—OreYa, ore nduicuaa'd queti ndeota vae.
¢Quirdita ra nduicuaa tape?

6 —Che co jae tape —jei Jesus—. Che co jae
afietete uyemingueta vae. Che co jae tecove opa
mbae vae umee vae. Mbaeti quia ipuere ufiemiiru
cheRu ndive jaefio che rupi —jei—. 7 Checuaa cavi
yave mona, picuaata t& co cheRu vi. Erei afiave
glive picuaa co. Echa'a peecha ma —jei.

8 Felipe jei chupe:

—OreYa, eechaca oreve ndeRu. Jocuaiio
nduipota.

9—Imamaaico peretandive, Felipe —jeiJesus—
. ¢Ndei pa co checuaa cavi? Cherecha vae uecha
ma co cheRu. ¢Maera pa ndere: ‘Eechaca oreve
ndeRu’? —jei—. 10 ;Perovia'd pa che aico cheRu
ndive jare cheRu ico che ndive vae? Nee amimbeu
peve vae chembaefio'd co. Echa'd cheRu ico che

ndive, jare jae uyapo mbaraviquireta —jei Jesus—
. 11 Perovia cua che jae peve vae: Che aico cheRu
ndive, jare cheRu ico che ndive. Cua perovia'a
yave, chererovia mbaraviqui ayapo vae reta jeco
pegua—jei—. 12 Afiete che jae peve, cheré gliirovia
vae uyapota mbaraviqui reta che ayapo ma vae
reta rami. Jare iparaviqui reta tuicha eteta chep-
araviqui reta gui, che aata cheRu pe ramo —jei—

13 Pepuereta piyerure ipotave mbae re cheree
re, jare che ayapota peve, cheRu uyembiadoraca
vaerd che ayapota vae rupi —jei—. 14 Piyerure
yave ipotave mbae re cheree re, ayapota co peve
—jeiJesus chupe reta—.

Espiritu Santo outa

15 Cherau yave, piyapo cheporoyocui reta —
jei—. 16 Jare che ayerureta cheRu pe jae ombou
vaera peve iru vae. Jae jecuaefio icota pe reta
ndive pembipiacatu vaera. Jae co Espiritu Santo —
jei—. 17Jae imiarita afiete vae re. Upuruglirovia
mbae vae reta ndarau ipuere umbiresive Espiritu
Santo. Echa'd upurugtirovia mbae vae reta
uecha'd jare uicuaa'd. Erei pe reta picuaa. Echa'a
jae ico pe reta ndive jare icota pepia pe —jei—.
18 Che aa ma yave, ndarau pueya jentara mbae
vae reta rami. Echa'd che ayu yeta co —jei—.
19 Michi peguafio ma ivi pegua reta cherechata.
Ndarau ma cherecha ye. Erei pe reta cherecha
yeta. Che jecuaefio aico ramo, pe reta picota vi
—jei chupe reta—. 20]Jocua ara picuaata co che
aico cheRu ndive, jare pe reta pico che ndive vae,
jare che aico pepia pe —jei—. 21 Ime yave quia
uyapisaca cheporoyocui reta re uyapo vaera vae,

jae co cherau. Jare cheRu uauta cherau vae, jare
che aauta, jare aicuaacata chupe quia co che —jei.

22 Jayave Judas - jae'a co Judas Iscariote - jei
chupe:

—OreYa, ¢quirdita pa ndicuaaca oreve quia co
nde, ndicuaaca'd yave upuruglirovia mbae vae
reta pe?

23 —Cherau vae uyapota che jae chupe uyapo
vaerd vae —jei Jesus—.  Jare cheRu uauta.
Jare ndoyuta nduico vaerd jae ndive —jei—.
24Cherau'dvae uyapo'd che jae chupe uyapo vaera
vae. Jare chifiee piyandu vae chembaefo'a co.
Echa'ad cua fiee cheRu ifiee co. Jae co chembou —
jei—. 25 Cua mbaembae re chemiari ma peve, aico
pe ndive rambueve. 26 Erei jocua pembipiacatuta
vae pemboeta opaete mbae re. CheRu ombouta
peve cheree re. Jae co Espiritu Santo. Jae
pemimanduata opaete che jae peve vae re —jei—

27 Mbiacatu aeya pe ndive. Mbiacatu che anoi
vae amee peve. 1Ivi pegua reta ipuere'd umee
peve che amee peve vae nunga mbiacatu. Aguiye
pepiatiti. Agliiye pequiye —jei—. 28 Piyandu
ma quirdi che jae: ‘Aata ma jare ayu yeta peve.’
Cherau yave mona, piyeroviata téi. Echa'd aata
cheRu pe, jare cheRu imbaepuere tuicha ete
chembaepuere giii —jei—. 29 Amimbeu ma peve
ndeiuyeyapo mbove, perovia vaerd uyeyapo yave
—jei—. 30 Ndarau ma ima chemiari peve. Echa'a
ivi pegua reta juvicha imambae outa uvae cheve.
Erei ndarau ipuere cheré —jei—. 31 Erei ayapota
cheRu iporoyocui, ivi pegua reta uicuaa vaera che
aau cheRu. Peplia, yaa ma cua gui—jei chupe reta

15

Jesus co jae uva iyipi afletete vae rami

1 Che co jae uva lyipi afietete vae rami, jare
cheRu co jae uva lyipi iyandarecoa rami —jei—.
2QOpaete jacaiambae vae reta cheRu uyasiata. Jare
opaete jaca Ia vae reta jae uitiota, jeta ia vaerd —
jei—. 3 Pe reta piyeyoeca ma fiee amimbeu peve
vae pe —jei—. 4 Pico cheré perovia reve, jare che
aicota pepia pe. Penti jica uyeasia yave uva lyipi
gui, ndarau ipuere ia. Echa'd jaca jaefio ipuere'a
fa. Jae ramifio vi pe reta pico'd yave chere perovia
reve, ndarau pepuere piyapo icavi vae Tumpa
peguara —jei—. 5 Che co jae uva iyipi rami, jare pe
reta co jae jacareta rami. Jocua ico cheré giirovia
reve vae uyapota jeta icavi vae Tumpa peguara.
Echa'd che aico ipia pe. Erei che aico'd yave pepia
pe, pepuereta'a mbae piyapo Tumpa peguara —
jei—. 6]Jocua ico'd cheré giliirovia reve vae uye-
mombota penti jica uyeasia vae uyemombo yipi
vaerd vae rami. Jare jica yipi vae reta uyembatica
jare uyemondoca tata pe ocai vaera —jei—. 7 Pico
yave cheré perovia reve, jare piyapo yave che
jae peve piyapo vaerd vae, pepuereta piyerure
pipota vae re jare penoita co —jei—. 8 Piyapo
yave jeta icavi vae cheRu peguard, ivi pegua reta
umbiadorata cheRu. Jare cuardi picuaacata pe
reta co cheremimboe reta—jei—. 9 CheRu cherau.
Jaeramifio viche puau. Jecuaefio piyeyocuicheve,
che puau ramo —jei—. 10 Piyapo yave cheporoy-
ocui reta, che jecuaefio puauta. Echa'd cuarai

che ayapo cheRu iporoyocui reta, jare jecuaefio
jae cherau —jei Jesus chupe reta—. 11 Cuarai
chemiari ma peve piyerovia vaera che ayerovia
rami. Cuardi ayapo tuicha ete piyerovia vaera —
jei—. 12 Cua co jae cheporoyocui: Piyerau che
puau rami. 13 Ime yave quia iquiré umano uepi
vaera iamigo reta vae, ipuruau tuicha ete co iru
mburuau gii —jei—. 14 Pe reta co jae cheamigo
reta, piyapo yave che jae peve piyapo vaeri vae
—jei—. 15 Che jae'd ma peve pe reta co cherem-
biocui reta. Echa'a uyeyocui vae uicuaa'd mbae
ra uyapo ipatrén. Erei che jae ma peve pe reta co
jae cheamigo reta. Echa'a opaete cheRu umimbeu
cheve vae aicuaaca ma co peve —jei chupe reta—
. 16 Pe reta cheparavo'a. Che co puparavo. Jare
amee ma peve mbaepuere peo vaera piyapo icavi
vae Tumpa peguard, jare jecuae jucuardi piyapo
vaera. Cua ayapo cheRu umee vaera peve ipotave
piyerureta chupe jese cheree re vae —jei—. 17 Cua
co poyocui: Piyerau —jei—.

Upurugtiirovia mbae vae reta umitaréiJesus jare
imbae reta
18 Pifiemitaréica upurugiiirovia mbae vae reta
pe yave, pemandua quirdi jae reta che rani co
chemitaré —jei—. 19 Pico yave mona upu-
ruguirovia mbae vae reta yuguireco rami, upu-
rugiliirovia mbae vae reta perauta t&. Erei che
puparavo ma upurugiirovia mbae vae reta ipite
gli. Jaeramo pico'd ma upuruglirovia mbae vae
reta yuguireco rami. Jderamo pifiemitaréica upu-
ruglirovia mbae vae reta pe —jei—. 20 Pemandua

cua che jae peve vae re: ‘Penti uyeyocui vae im-
baepuere tuicha'a ete ipatron imbaepuere rami.’
Echa'd upurugiirovia mbae vae reta uyapo yave
icavi mbae vae cheve, uyapota vi icavi mbae vae
peve. Uyapo reta yave che jae chupe uyapo vaera
vae, uyapota vi pe reta pere chupe uyapo vaera
vae —jei—. 21 Erei upurugiiirovia mbae vae reta
uyapota peve opaete cua mbaembae cheré per-
ovia ramo. Echa'a jae reta uicuaa'a chembou vae
—jei—.

22 Ayu'd yave mona chemiari vaera chupe reta,
ndarau téi teco giiinoi. Erei afiave opaete vae
ipuere uicuaa jae reta co teco guinoi —jei—

23 Chemitaréi vae umitaréi vi cheRu —jei—.
24 Ayapo'a yave mona ipite pe mbaraviqui mbaeti
quia ye uyapo vae reta, ndarau téi teco guinoi.
Erei jae reta cherecha ma - jae co cheRu uecha
rami - jare oremitaré —jei—. 25 Cua uyapo reta
uyeyapo vaerd mboroyocui pe uyecuatia oi vae.
Echa'd uyecuatia ol cuardi: ‘Jae reta chemitaréi
mbaeti mbae icavi mbae vae ayapo chupe reta
reve.’ Jucuardi uyecuatia o —jei—. 26 Erei am-
bouta peve cheRu ico vae giii pembipiacatuta vae -
jae co Espiritu Santo afiete vae re imiarita vae. Jae
ou yave, chemimbeuta co —jei—. 27 Jare pe reta
vi chemimbeuta. Echa'd tenonde glive pico che
ndive —jei—.

16

1 Opaete cua che jae ma peve agliye vaera
piyerova Tumpa giii —jei—. 2 Piyemombocata co
judio reta itupao reta gui. Afete co, outa ma ara

piyeyucaca vaerd. Jare jocua reta peyucata vae
ipia pe uyemingueta téita uyeyocui co oi Tumpa pe
—jei—. 3]Jae reta uicuaa'd cheRu jare checuaa'a
Vi. Jderamo jucuardi uyapota —jei chupe reta—.
4Erei cua che jae ma peve, pemandua vaerd cuardi
amimbeu peve vae re jucuardi uyapo reta yave —
jei—.

Espiritu Santo uyapo vae

Amimbeu'd peve cua tenonde glive. Echa'ad
che aico pe ndive. 5 Erei aata chembou vae pe.
Jare penti ave afiave pepirandu'a cheve: ‘;Queti pa
ndeota? —jei—. 6 Erei cua che jae peve vae jeco
pegua pepiatiti. 7 Erei amimbeu peve afiete vae.
Icavita co peve che aa vaerd. Echa'd che aa'd yave,
ndarau ou peve pembipiacatuta vae. Erei aa yave,
ambouta peve. 811Jare jae ou yave, uicuaacata ivi
pegua reta pe jae reta uyapo co mbaeyoa. Echa'a
guirovia'd cheré. Uicuaacata jupi vae. Echa'a
aata cheRu oi vae pe jare pe reta ndarau ye ma
cherecha. Uicuaacata Tumpa udata ivi pegua reta.
Echa'd uda ma ivi pegua reta juvicha —jei—.

12 Ime jeta aipota téi jae peve vae, &rei ndeifio
pepuere picuaa cavi —jei—. 13 Erei Espiritu Santo
afiete vae re imiarita vae ou ma yave, umimbeuta
peve afiete vae. Echa'd fiee umimbeuta peve
vae ndarau imbaefio. Imiarita Tumpa umimbeu
chupevaere,jare umimbeuta peve uyeyapota vae
—jei—. 14 Jae chembiadoracata co. Echa'd jae
pemboeta che pomboe rami—jei Jesus chupe reta
—. 150paete cheRu imbae chembae vi co. Jderamo

chejae cuardi: ‘Jae pemboeta che pomboe rami’ —
jei—.
Ipiatiti vae uyeroviata co

16 Michi peguafio ma pe reta cherechata. Erei
imambae cherecha yeta. Echa'a aata cheRu pe —
jei chupe reta.

17 Amocue jemimboe reta jei uyupe:

—¢Mbae pa uipota jei cua jei yandeve vae?
Echa'd jei: ‘Michi peguafio ma pe reta cherechata.
Erei imambae cherecha yeta.’ Jare jei vi: ‘Echa'a
aata cheRu pe.’ 18 ;Mbae pa uipota jei: ‘Michi
petguaﬁo ma’? Yaicuaa'd mbae ra uipota jei —jei
reta.

19 Jesus uicuaa jae reta uipota téi upirandu

chupe cua re. Jaeramo jei chupe reta:

—Che jae peve cuardi: ‘Michi peguafio ma pe
reta cherechata. Erei imambae cherecha yeta.’
Jare pepirandu pei piyupe mbae ra uipota jei cua
che jae peve vae —jei—. 20 Afiete che jae peve,
piyaota jare pepiatitita, érei upuruguirovia mbae
vae reta uyeroviata. Pepiatitita co, €rei jaicue rupi
piyeroviata co —jei—. 21 Penti cufia imembi oata
ma oi yave, cufia ipiatiti jasi chupe ramo. Erei
imembi oa ma yave, imandua'd ma jasi chupe vae
re. Echa'd uyerovia imembi oa ma ramo —jei—.
22Tae ramifio vi pe reta pepiatiti afiave, érei puecha
yeta, jare piyeroviata, jare ndarau quia ipuere
pembipiatiti ye —jei—.

23 Jocua ara ndarau pepirandu cheve mbae re.
Afiete che jae peve, ipotave piyerureta cheRu pe
jese vae cheRu umeeta peve cheree re —jei—.
24 Ndeifio peeca mbae cheree re. Piyerure Tumpa

pe mbaembae re, jare cheRu umeeta co peve
tuicha ete piyerovia vaera —jei—.

Che chepuere ete ivi pegua reta gtii
25 Cua amimbeu ma peve amijaanga reve. Erei
outa ma ara reta amimbeu cavi vaerd peve cheRu
regua. Ndarau ye ma amimbeu peve amijaanga
reve —jei—. 26 Jocua ara reta pe piyerureta
mbaembae re cheree re. Jare che jae'd peve
ayerureta cheRu pe jae uyapo vaera piyerure jese
vae —jei—. 27 Echa'd cheRu etei perau, pe reta
cherau jare perovia che ayu cheRu giii ramo —
jei—. 28 Ayu co cheRu giii cua ivi pe. Aa yeta ma
cua ivi gii cheRu pe —jei chupe reta.
29Jesus jemimboe reta jei chupe:
—Afave nemimbeu cavi ma oreve nemijaanga

mbae reve. 30 Afiave nduicuaa nde ndicuaa co
opaete vae, jare ndeeca'd quia umimbeu vaera

ndeve mbae re. Cua jeco pegua nduguirovia nde
ndeyu co Tumpa gii —jei reta.

31Jesus jei chupe reta:

—Pe reta pere perovia ma. 32 Erei outa ma ara -
ou ma co - pe reta pifiemiai vaerd. Chereyata jare
penti penti peota perenta pe. Chefio apitata. Erei

ndarau chefio aico. Echa'd cheRu ico che ndive
—jei—. 33 Cua che jae ma peve pepiacatu vaera

cheré perovia ramo. Cua ivi pe pico rambueve,
piporarata co. Erei agliye pepiatiti. Echa'd che
chepuere ete ivi pegua reta giii —jei.

17

Jests uyerure Tumpa pe jemimboe retare
ICuajei ma yave, Jesus umae ara coti jare jei:



SAN JUAN 17:2 Ixxii SANJUAN 17:11

—CheRu, ara uvde ma. Che co jae ndeRai.
Chembiadoraca, chepuere vaerd numbiadoraca
vi —jei—. 2 Echa'd nde cheapo ma opaete vae
iYara, amee vaerd tecove opa mbae vae opaete
nde nemee cheve vae reta pe —jei—. 3Ime yave
quia yandecuaa vae, jae giiinoi tecove opa mbae
vae. Nde co jae pentifio Tumpa afietete vae. Che co
jae Jesucristo. Nde chembou —jei—.

4 Che numbiadoraca cua ivi pe. Echa'd opa ma
ayapo mbaraviqui nde nemee cheve ayapo vaera
vae —jei—. 5 Ndei ivi uyeyapo mbove aico nde
ndive yave ayembiadoraca co. Jae ramifio vi afiave
chembiadoraca ye nderovai —jei—. 6 Nde nemee
ma cheve cua cuimbae reta upuruguirovia mbae
vae reta ipite gui. Che amimbeu ma nderegua cua
reta pe. Jae reta nembae co jare nde nemee ma
cheve. Jaereta uyapo nde ndere chupe reta uyapo
vaerd vae —jei—. 7 Jae reta uicuaa opaete nde
nemee cheve vae ou co ndegti. 8 Echa'd che amee
ma chupe reta fiee nde nemee cheve vae, jare jae
reta guirovia nifiee. Uicuaa cavi che ayu co ndegtii.
Guirovia ma nde co chembou —jei—.

9 Ayerure ndeve jese reta. Ayerure'a upu-
ruglirovia mbae vae reta re. Ayerure ndeve nde
nemee cheve vae reta re. Echa'a jae reta nembae
co —jei—. 10 Opaete chembae nembae co, jare
nembae chembae co. Jare che ayembiadoraca ma
jae reta jeco pegua —jei—. 11 Jare ndarau ma
aico cua ivi pe. FErei jae reta upitafiota cua ivi pe.
Che aata ma ndepi. CheRu, nde co jae jupi vae.
Cua reta nemee ma cheve. Embori nembaepuere
pe, agliye vaerd uyerova ndegui, jare yuguireco

vaerd penti ramifio. Echa'd jucuardi yande yaico
penti ramifio —jei—. 12 Che aico jae reta ndive
rambueve, che ambori nembaepuere pe cua ne-
mee cheve vae reta, agliiye vaera uyerova ndegui.
Pentifio oota cafiitei pe, nifiee pe uyecuatia oi vae
uyeyapo vaerd. Erei ambori iru reta, agiiye vaera
yuguiraa cafitei pe —jei—.

13 Erei aata ma ndepi. Cuardi chemiari chupe
reta ivi pe aico rambueve, jae reta uyerovia ete
vaerd che ayerovia rami —jei—. 14 Amee ma
chupereta nifiee, jare ufiemitaréica upuruguirovia
mbae vae reta pe. Che aico'd upuruglirovia
mbae vae reta yugiireco rami. Jae ramifio Vi
jae reta yuglireco'd upuruguirovia mbae vae reta
yuguireco rami —jei—. 15 Ayerure'd ndeve nde
nderaa vaera cua ivi gli. Ayerure ndeve nembori
vaerad, aguiye vaerd icavi mbae vae iya umiamiri
—jei—. 16 Che aico'd upurugiiirovia mbae vae reta
yuguireco rami. Jae ramifio vijae reta yuguireco'a
upurugiirovia mbae vae reta yuguireco rami.
17 Thono tee reta ndiyupeguard afiete vae rupi.
Nifiee co jae afiete vae —jei Jesus—. 18 Nde chem-
bou ivi pe. Jae ramifio vi che amondo cua reta
opaete ivi rupi —jei—. 19 Cua reta jeco pegua
afieflono tee mandeve peguard, jae reta vi ufiefiono
tee vaerd ndeve peguara afiete vae rupi —jei—.

20 JTare ayerure ndeve cheré giiiroviata vae re.
Echa'd giiroviata cua reta ifiee rupi. Cua reta
refio'd ayerure ndeve —jei—. 21 Ayerure ndeve
opaete jae reta yugiireco vaera penti ramifio.
Nde ndico che ndive, cheRu, jare che aico nde
ndive. Jae ramifio vi ayerure ndeve cua reta

yuguireco vaerd yanderé giirovia reve, ivi pegua
reta guirovia vaerd nde co chembou vae —jei—

22 Nde ndepiacavi ndeechaca cheve vae, che
vi aechaca chupe reta, jae reta yuglireco vaera
penti ramifio. Echa'd jucuardi yande yaico penti
ramifio —jei Jesus—. 23 Nde ndicota che ndive
jare che aicota ipia pe, afletete yuguireco vaera
penti ramifio, ivi pegua reta uicuaa vaera nde co
chembou jare nde ndeau co cua reta nde cherau
rami —jei—.

24 CheRu, aipota cua nemee cheve vae reta vi
yuguireco vaera che aicota vae pe, uecha vaera
ndepiacavi cheve vae. Echa'd ndei ivi uyeyapo
mbove nde cheraufio mai —jei—. 25 CheRu, nde
cojaejupivae. Upuruguirovia mbae vae reta nde-
cuaa'd. Erei che co nducuaa, jare cua reta uicuaa
nde co chembou vae —jei—. 26 Che numimbeu ma
chupe reta jare numimbeu yeta, jae reta tuau iru
vae reta nde cherau rami, jare che aico vaera ipia
pe —jei.

18

Uipisireta Jests
(Mt 26.47-56; Mr 14.43-50; Lc 22.47-53)

1 Jesus cua jei ma yave, uasa jemimboe reta
ndive idca Cedron jee vae jovaicho pe oo uvae
temiti reta fiugliinoi vae pe. Joco pe uique Jesus
jare jemimboe reta. 2 Jare Judas - jae co umee
jovaicho reta pe vae - uicuaa jocua temiti reta
jenda. Echa'd joco pe uyembatifioi yepi Jesus
jemimboe reta ndive. 3 Jayave Judas oo sacerdote
reta itenondegua reta jare fariseo reta fugiinoi

vae pe, jare jae retaomondo amocue sundaro reta
jare jembiocui reta temiti reta fiugliinoi vae coti
Judas jupie. Guiraa reta mechero jare ivira jare
quisepucu reta. 4Jayave Jesus 00 jae reta fiugliinoi
vae cotijare jei:

—¢Quia pa peeca?

Echa'd jae uicuaa ma mbae uyeyapota chupe
vae.

5> —Jesus Nazaret pegua —jei reta.

—Che co jae —jei Jesus.

Jare Judas - jae co umee jovaicho reta pe vae -
uyemboi o joco pe jae reta ndive. 6Jesus jei yave
chupe reta: “Che co jae”, jae reta opa usiri jaicue
coti jare oa reta ivi re. 7Jayave Jesus upirandu ye
chupe reta:

—¢Quia pa peeca?

Jeiretaye:

—TJesus Nazaret pegua.

8 —Amimbeu ma peve che co jae —jel Jests—

Pe reta che chereca. Jaeramo pemaeiio cua che
ndive i nugumm vaeretare yugliraa ye vaera —jei.

9 Cua jei uyeyapo vaera tenonde yave jei vae:
“Amicaini'd penti ave nde nemee cheve vae reta
gli.” Jucuarai jei ma. 10Jare Simon Pedro giinoi
penti quisepucu. Jayave uequi jiru gii jare uiporu
sacerdote tenondegua jembiocui inambi iyacata
cotiguare, jare uyasia inambi chugti. (Jocua uyey-
ocui vae jee co Malco.) 1Jayave Jesus jei Pedro pe:

—Ifiono ye ndequisepucu jiru pe. Aiporarafiotai
co. Echa'd cheRu uipota aiporara vaera —jei.

Jesus Ands jovai
(Mt 26.57-58; Mr 14.53-54; L¢ 22.54)

12Jayave sundaro reta juvicha ndive jare judio
reta itenondegua reta jembiocui reta uipisi Jesus
ufiapiti. 13 Jayave giiiraa Jesds Ands pe rani - jae
co Caifas jembireco tu - Caifas co jae sacerdote
tenondegua jocua afio. 14 Tenonde yave cua Caifés
umimbeu judio reta pe icavita co chupe reta penti
cuimbae umano vaera opaete vae reta ipepica pe.

Pedro Andsjoca pe
(Mt 26.69-70; Mr 14.66-68; Lc 22.55-57)

15TJare Simén Pedro jare iru temimboe yugliraa
Jesus jaicue. Jare cua Iru temimboe uique sac-
erdote tenondegua joca pe Jesus uique yave.
Echa'd sacerdote tenondegua uicuaa cua temim-
boe. 16 Erei Pedro uique'd japipe pe. Upita uyemboi
ol onque tuicha vae iyipi pe. Jayave iru temimboe
sacerdote tenondegua uicuaa vae 0& umingueta
cufiatai onque udro vae pe jare uruique Pedro.
17Jayave cufiatai onque udro vae jei Pedro pe:

—¢Jae'd pa co nde penti jocua cuimbae jemim-
boe?

—TJae'd co che —jei Pedro.

18 Jare sacerdote tenondegua jembiocui reta
jare judio reta itenondegua reta jembiocui reta
uyapo ma tata jare uyemboi reta tata iyipi rupi
uyepee vaerd. Echa'd roi co. Pedro vi upita joco
pe uyemboi oi jae reta ndive uyepee vaera.

Ands upirandu Jests pe
(Mt 26.59-66; Mr 14.55-64; Lc 22.66-71)
19 Jayave sacerdote tenondegua upirandu Jesus
pe jemimboe reta re jare iporomboe re. 20 Jayave
Jesus jei chupe:

—Che ayemingueta co opaete vae jovaque. Je-
cuaefio aporomboe judio reta itupao reta pe jare
Tumpa jo pe. Echa'd joco pe jecuaefio uyem-
bati judio reta. Ayemingueta viari'a etei —jei—

21 ;Maera pa ndepirandu cheve? Epirandu
uyapisaca chere vae reta pe che jae chupe retavae
re. Jae reta uicuaa che jae vae —jei.

22 Cua jei ma yave Jesus, penti judio reta itenon-
deguaretajembiocuijoco pe oivae ocuaJesusjova
re.

—¢Maera pa jucuardi ndiyemingueta sacerdote
tenondegua pe? —jei.

23 —[cavi'd ayemingueta yave, emimbeu mbae
ra icavi'd —jei Jestus—. Erei icavi ayemingueta.
¢Maera pa ndecua cheré? —jei.

24Jayave Ands omondo Jesusiyocuaareve Caifds
pe - jae vi co sacerdote tenondegua.

Pedro uicuacu Jestis
(Mt 26.71-75; Mr 14.69-72; Lc 22.58-62)

25 Jare Simon Pedro uyemboi uyepee oi. Iru vae
reta jei chupe:

—¢Jae'd pa co nde penti jemimboe?

Pedro uicuacu. Jei:

—TJae'a co che.

26 Penti sacerdote tenondegua jembiocui - jae
co jocua cuimbae Pedro uyasia inambi chugti vae
jentara - jei Pedro pe:

—Chenduecha co temitireta fiugliinoi vae pe jae
ndive.

27Pedro jei ye:

—TJae'd co che.

Jare cua jei ma yave, uru cuimbae ufiee.

Jests Pilato jovai
(Mt27.1-2,11-14; Mr 15.1-5; L¢ 23.1-5)

28 Jayave guiraa reta Jesus Caifas jenta gui pala-
cio pe. Neimbove asi. Jae reta uique'd palacio
japipe pe. Echa'd uique yave joco pe jocua ara,
iporomboe umimbeu chupe reta uyeminguiata
téi co, jare ndarau téi ipuere jou tembiu pascua
pegua. 29]Jayave Pilato 0é chupe reta.

—¢Mbae re pa pembijeco cua cuimbae? —jei
chupe reta.

30 —Cua cuimbae jecocavi yave mona, ndarau
téi numee ndeve —jei reta.

31 —Pe reta etei peraa peda vaera peporoyocui
rupi —jei Pilato.

—Romano reta umaerio'd oreré nduyuca vaera
quia —jei reta.

32 Jucuardi jei reta, uyeyapo vaera Jesus jei ma
uyeyapota chupe vae. Echa'd Jesus umimbeu ma
quirdita co umano. 33 Jayave Pilato uique ye pala-
cio pe jare ueni Jesus.

—¢Nde pa co jae judio reta juvicha guasu? —jei.

34 —;Ndeifio pa ndiyemingueta jucuardi, ani iru
vae reta pa umimbeu ndeve cheregua? —jei Jesus.

35 —Che penti judio'd co —jei Pilato —.
Nerentaigua reta jare sacerdote reta itenondegua
reta nemee cheve. ;Mbae pa ndiyapo? —jei.

36 —Che co jae penti mburuvicha guasu —jei
Jesus—, érei che jae'd co mburuvicha guasu ivi
pegua reta rami. Che jocua reta rami yave mona,
cherembiocui reta ufierdrota téi co, aguiye vaera
afiemee judio reta pe. Erei che jae'd co mburuvicha
guasu ivi pegua reta rami —jei Jesus.

377Jayave Pilato jei chupe:

—¢Nde pa co jae penti mburuvicha guasu?

—Nde ndere rami che co jae penti mburuvicha
guasu —jei Jesus—. Cuard ayeyapo cuimbaera.
Cuard ayu ivi pe. Ayu amimbeu vaerd afiete
vae. Opaete afiete vae glirovia vae reta uyapisaca
chifiee re —jei.

38 Jayave Pilato upirandu chupe:

—¢Mbae pa jocua afiete vae?

Pilato jei Jesus umanota co
(Mt27.15-31; Mr 15.6-20; Lc 23.13-25)

Jare cuajei mayave, Pilato 0é ye judio reta jovai
jare jei chupe reta:

—Avie'd etei teco jese. 39 Erei pe reta jecuaefio
pipota ayora vaerd peve penti pereso pascua pe.
¢Pipota pa ayora vaerd peve cua judio reta juvicha
guasu? —jei chupe reta.

40Jae reta ifieedta reve jei:

—Aguiye iyora jocua cuimbae. Iyora oreve
Barrabds —jeireta.

Jocua Barrabas co jae imonda vae.

19

1Jayave Pilato gliraaca Jesus uinupaca chicote
pe. 2]Jare sundaro reta ofiope yurati catuii vae
jare umbapua ofiono Jesusifidcare. Jare omondeca
reta Jesus pe temimonde pita vae. 3Jayave jei reta
chupe:

—iViva, judio reta juvicha guasu!

Jayave ocua reta jese ipo pe.

4Jayave Pilato o€ ye, jare jei judio reta pe:

—Mase, aruta peve picuaa vaerd avae'a co teco
jese.

5> Jayave Jesus 0€. Glinoi jocua yurati catuii vae
ifidca re jare omonde temimonde pita vae. Jayave
Pilato jei chupe reta:

—Mase, co oi cua cuimbae.

6 Sacerdote reta itenondegua reta jare jem-
biocui reta uecha yave Jesus, ifieedta reve jei:

—ilcutuca curusu re, icutuca curusu re!

Jayave Pilato jei chupe reta:

—Pe reta etei peraa picutuca curusu re. Echa'a
che avie'd etei teco jese —jei.

7Judio reta jei Pilato pe:

—Ore nonoi penti mboroyocui, jare jocua
mboroyocui rupi umanota co. Echa'a jei jae co
Tumpa Tai —jei reta.

8 Cua uyandu yave, Pilato uquiye ete. 9 Jayave
uique ye palacio pe jare upirandu Jesus pe:

—¢Quia pegua pa nde?

Erei Jesus jei'a mbae ave chupe. 10]Jayave Pilato
jei chupe:

—¢Maera pa nifiee nemoé'd cheve? Che anoi
mbaepuere nducutuca vaera curusu re. Anoi vi
mbaepuere ndoyora vaera. ¢Ndicuaa'd pa cua? —
jei.

11 —Tumpa umaefio'da nderé yave, ndarau téi
ndepuere cheré —jei Jesus—. Jderamo chemee
ndeve vae iyoa ete ma co.

12 Cua uyandu ma yave, Pilato uipota t€i oyora
Jesus. Erei judio reta ifieedta reve jei:

—~Cua cuimbae ndiyora yave, nde ndiyeyocui'a
ma co César pe. Echa'ad ipotave jei jae co mburu-
vi%ha guasu vae oyovaicho ma César ndive —jei
reta.

13 Pilato cua uyandu yave, giino€ Jesus jare
uguapi Empedrado jee vae pe. (Cua co jee Gabata
hebreo ifiee pe.) Echa'd joco pe jecuaefio uda
teco guinoi vae reta. 14Jare jocua ara judio reta
uyeyapicatu fuglinol pascua peguard, jare ara
mbite seri ma. Jayave Pilato jei judio reta pe:

—Co oi peruvicha guasu.

I5Jayave jae reta ifieedta reve jei:

—iEraaca cua gi, eraaca cua gii, icutuca curusu

re!
Pilato upirandu chupe reta:

—¢Aicutucata pa peruvicha guasu?

Jayave sacerdote reta itenondegua reta jei:

—TJaefio César oreruvicha guasu.

16 Jayave Pilato umee Jesus chupe reta uicutuca
vaera curusure. Jayave jaereta uipisi Jesus giiraa.

Jesus uyecutuca curusu re jare umano
(Mt 27.32-44; Mr 15.21-32; L.c 23.26-43)

17 Jayave Jesus 0& jare ovoi gliraa icurusu.
Jayave sundaro reta giiiraa Jesus Acacuerenda jee
vae pe. (Cua co jee Golgota hebreo ifiee pe.) 18Joco
pe uicutu reta Jesus curusu re. Uicutu reta vi iru
mocui cuimbae reta jare ofiono penti Jesus iyacata
coti jare iru iyaso coti. Jesus ol mbite pe. 19 Jare
Pilato uicuatia curusu re ofionoca vaera. Cuarai
uyecuatia ol: “Jesus Nazaret pegua, judio reta ju-
vicha guasu.” 20]Jare jeta judio reta umingueta cua
uyecuatia oivae. Echa'd Jesus uyecutuca vae coifio
oltenta guasu gui. Jare uyecuatia ol hebreo ifiee pe

jare griego ifiee pejarelatin pe. 21Jayave judio reta
isacerdote reta itenondegua reta jei Pilato pe:

—Agiliiyeta téi co ndicuatia: Judio reta juvicha
guasu.’ Ndicuatiata t&i co: ‘Cua cuimbae jei: Che
co jae judio reta juvicha guasu’ —jei reta.

22_—Cua aicuatia vae aicuatia ma co —jei Pilato.

23]Jare sundaro reta uicutu ma yave Jesus, irundi
reve uyembiiya Jesus jemimonde re umbiyao ma
yave. Erei jemimonde pucu vae uyembivivi'a.
Uyeyapo penti guifio. Cua vi sundaro reta uequi
chugtii. 24Jayave sundaro reta jei uyupe:

—Aguiye yamondoro. Yayuguari jese, yaicuaa
vaera (uia gliiraata vae —jei reta.

Cuardi uyeyapo Tumpa ifiee pe uyecuatia ol
vae. Echa'd uyecuatia oi cuardi: “Uyuguari reta
cheremimonde re, uicuaa vaerd mbae nunga
penti penti giiraa iyupe vaera.” Jucuardi uyecu-
atia of, jare jucuarai uyapo sundaro reta.

25 Jare uyemboi fiugiiinoi Jesus icurusu iyipi pe
Jesus ichi, jare ichi ipiquii, jare Maria - jae co
Cleofas jembireco - jare Maria Magdalena. 26 Jesus
uecha ichi jare jemimboe jae uau vae uyemboi
Augliinoi coifio chugti. Jare jei ichi pe:

—Chesi, joco o nemembira.

27 Cua jaicue rupi jei jemimboe pe:

—TJoco o1 ndesira.

Jaeramo jocua ora giive jocua jemimboe gliraa
jenta pe Jesus ichi.

Jestus umano

(Mt 27.45-56; Mr 15.33-41; Lc 23.44-49)
28 Cua jaicue rupi Jesus jei:
—Cheue.

Cuardi uyeyapo ma Tumpa ifiee pe uyecuatia o1
vae. Echa'd Jesus uicuaa opaete iparaviqui opa
ma. 29 Jare joco pe oi vinagre penti yapepo pe.
Jayave umdaqui reta esponja vinagre pe. Jayave
ofiono reta ivira re jare omondo Jesus iyuru pe.
30Jare Jesus jou ma yave vinagre, jei:

—Opa ma ayapo Tumpa jei vae.

Jayave ifidcatindi jare umano.

Jestus iyique uyecutu

31Jarejocua arajudio reta uyeyapicatu fiugiiinoi
pascua peguard. Jaeramo uyerure reta Pilato
pe omopéca vaera curusu re fuglinoi vae reta
itimaca jare guiraaca vaerd joco gui. Echa'a
uipota'd jetecue reta upita vaera curusu reta re
jocua mbutuu ara pe. Echa'd jocua mbutuu ara
uyepiu reta. 32 Jderamo sundaro reta yugiiraa
omopé penti cuimbae Jesus ndive curusu re uye-
cutu oi vae itimaca. Jayave omopé iru cuimbae
itimaca. 33 Erei yugiiiraa yave Jesds pe, uecha
umano ma. Jaderamo omop&'a itimaca. 34 Erei penti
sundaro uicutu Jesus iyique pe, jare o0& voi tugii
jare i. 35 Jare uecha vae umimbeu cua, pe reta
Vi perovia vaerd. Jare cua umimbeu vae afiete
co. Echa'd jae uicuaa cavi umimbeu vae afiete co.
36 Echa'd opaete cua uyeyapo Tumpa ifiee pe uye-
cuatia ol vae uyeyapo vaera. Echa'a uyecuatia ol
cuardi: “Ndarau icagiie ave opé.” 37 Jare: “Umaeta
reta jocua uicutu vae re.” Jucuarai uyecuatia ol.

Ofioti reta Jesus jetecue
(Mt27.57-61; Mr 15.42-47; L¢ 23.50-56)

38 Cua jaicue rupi José Arimatea pegua uyerure
Pilato pe guiiraa vaera Jesus jetecue. Cua José co
jae penti Jesus jemimboe, €rei uyecuaaca'a. Echa'a
uquiye judio reta gui. Jayave Pilato jei chupe
ipuere gliiraa Jesus jetecue. 39 Nicodemo ou vi
- jae co tenonde yave 00 pitu yave Jesus pe vae.
Jae gueru mirra jare aloes uyeacue vae. Uepiti
treinta kilo rupi. 40 Jayave umbigiieyi reta Jesus
jetecue, jare ofioma mbae ipiche cavivae retareve
nieso pe. Echa'a jucuardifio mai uyapo judio reta,
jetecue ofioti yave. 41Jare Jesus uyecutuca vae pe
oipentitemitireta fiugliinoi vae, jare jocua ipite pe
ol penti tedgueriru ipiau vae - ndei quia ufiefiono
pipe vae pe. 42]Jocua ara judio reta uyeyapicatu
fugliinoi pascua peguara. Jaeramo ofiono reta Jesus
jetecue jocua tedgueriru pe. Echa'd coiiio oi.

20

Jestus icove ye
(Mt28.1-10; Mr 16.1-8; Lc 24.1-12)

1 Jare ndei cde cavi mbove domingo ara pe
Maria Magdalena ou tedgleriru pe, jare uecha
ita uyembisiri ma teQgleriru gui. 2 Jayave osi
00 SimoOn Pedro jare iru temimboe Jesus uau vae
Nuglinoi vae pe, jare jei chupe reta:

—Gdliraa reta ma yandeYa tedgleriru gui, jare
nduicuaa'a quiape ra ofiono reta.

3 Jayave Pedro jare iru temimboe 0é pave jare
yugliraa tedgleriru coti. 4 Mocui reve osi péave
yuguiraa, érei iru temimboe ifiacua ete Pedro g,
jare oo uvae tedgleriru pe Pedro jenonde. > Jayave
ipe umae vaera japipe coti, jare uecha nieso reta

joco pe of, €rei uique’a. 6 Jayave Simodn Pedro
00 uvde jaicue rupi, jare uique teOguerlru pe.
Jare uecha nieso reta joco pe oi. 7 Uecha vi
nieso Jesus ifidca re tenonde yave ufiefiono vae
ufieflomafioma ol tee iru nieso reta gii. 8 Jayave
jocua iru temimboe vi - jae Pedro jenonde 0o uvae
vae - uique tedgleriru pe, jare uecha yave, upu-
rugiirovia. 9 Echa'd ndei uicuaa cavi reta Tumpa
ifiee pe uyecuatia oi vae quirdi Jesus icove yeta ou
umanocue vae reta ipite giii. 10 Jayave temimboe
reta yuguiraa ye jenta pe.

Jestus uyecuaa Maria Magdalena pe
(Mr16.9-11)

11 Frei Maria uyemboi of tedglieriru iyipi pe.
Uyao ol. Jare uyao ol rambueve, ipe umae vaera
tedgleriru japipe coti. 12 Jare uecha mocui angel
reta uguapi fiugliinoi Jesus jetecue ufiefiono vae
pe. Jemimonde ti asi co. Penti uguapi ol Jesus
ifidca jendacue coti jare iru uguapi ol Jesus ipita
jendacue coti. 13 Angel reta jei Maria pe:

—¢Maera pa ndiyao?

—Gliraa reta ma cheYa, jare aicuaa'd quiape ra
ofiono reta —jei Maria.

14 Cua jei ma yave, Maria uyerova jare uecha
Jests uyemboi of joco pe. Erei uicuaa'a jae co Jesus
vae. 15Jayave Jesus jei chupe:

—Cuifla, ¢maera pa ndiyao? ;Quia pa ndeeca?

Maria ipia pe uyemingueta téi jae co temiti reta
iyandarecoa. Jaeramo jei chupe:

—~Carai, nde nderaa yave, emimbeu cheve
quiape nifiono, jare che araata.

16 —;Maria! —jei Jesus chupe.

Maria uyerova ye icoti jare jei chupe:

—Raboni. (Cua uipota jei: “Oporomboe vae”.)

17Jayave Jesus jei chupe:

—Agtiye chepisi. Echa'd ndei ayupi cheRu pe.
Erei ecua emimbeu cherivi reta pe che jae cuari:
‘Aata ma cheRu pe - jae co peRu vi. Jae co
cheTumpa - jae co peTumpa vi’ —jei.

18 Jayave Maria Magdalena oo umimbeu Jesus
jemimboe reta pe.

—Aecha ma yandeYa —jei.

Jayave umimbeu chupe reta Jesus jei chupe vae.

Jesus uyecuaa jemimboe reta pe
(Mt 28.16-20; Mr 16.14-18; Lc 24.36-49)

19Jare jocua pitu - domingo ara pe - Jesus jemim-
boe reta uyembati jare uyuquenda jonque reta.
Echa'd jae reta uquiye judio reta giui. Jayave ou
Jesus uyemboi ipite pe jare jei chupe reta:

—Pepiacatu.

20 Cua jei ma yave, Jesus uechaca chupe reta ipo
jare iyique. Jayave Jesus jemimboe reta uyerovia.
Ectha'é uecha ma iYa. 21 Jayave Jesus jei ye chupe
reta:

—Pepiacatu. CheRu chembou. Jae ramifio viche
pomondo —jei.

22 Jare cua jei ma yave, iputlié omoé icoti reta
jare jei:

—Amee ma peve Espiritu Santo. 23 Pembiasa
yave ipotave vae pe imbaeyoa, imbaeyoa uyem-
baita co. Jare pembiasa'd yave ipotave vae pe
imbaeyoa, imbaeyoa ndarau uyembai —jei.

Tomas gliirovia'd Jesus regua

24 Jare jocua doce jemimboe reta giii penti
Tomas jee vae - jae co Choguaquiri pe uyembijee
vae - 01'd joco pe iru reta ndive Jesus ou yave.
25Jare ru Jesus jemimboe reta jei Tomas pe:

—Nduecha ma yandeYa.

Erei Tomas jei:

—Aecha'd yave uyecuturendacue ipo re jare
afiono'd yave chepodca uyecuturendacue pe jare
afiono'd yave chepo iyique pe, ndarau arovia.

26 Ocho ara uasa ma yave, temimboe reta
Augliinoiye jocua o pe. Tomasjoco pe oivi. Yepe téi
onque reta uyeyuquenda fuglinoi, érei Jesus ou
uyemboi ipite pe jare jei:

—Pepiacatu.

27Jayave jei Tomads pe:

—Emae chepo re. Ifiono cua pe nepodca. Eupi
ndepo ifiono cheyique pe. Agliiye ma ico ndepu-
ruglirovia mbae reve. Mburuglirovia reve ma
ico —jei.

28 —Nde co jae cheYa jare cheTumpa —jei
Tomas.

29Jayave Jesus jei:

—Ndepuruguirovia ma cherecha ramo.
Tuicha uyeroviata jocua cherecha mbae reve
upuruguiroviata vae reta —jei.

Maera uyecuatia o1 cua fiee reta
30 Jare Jesus uyapo jemimboe reta jovaque jeta
iru miacafii reta uicuaaca vaerda quia co jae, yepe
t&i uyecuatia'd of cua pe. 31 Erei aicuatia cua pe
uyecuatia ol vae, perovia vaera Jesus co jae Cristo
- jae co Tumpa Tai - jare penoi vaera tecove opa
mbae vae cua perovia yave.



SAN JUAN 21:1 Ixxxviii SAN JUAN 21:10

21

Jesus uyecuaa siete jemimboe reta pe

1 Cua jaicue rupi Jesus uyecuaa ye jemimboe
reta pe i Tiberias jee vae iyipi pe. Uyecuaa chupe
reta cuardi: 2 Simo6n Pedro jare Tomds - jae co
Choguaquiri pe uyembijee vae - jare Natanael
Cand pegua - jocua Cana Galilea pegua co - jare
Zebedeo tai reta jare mocui iru temimboe reta
uyembati. 3Jayave Simén Pedro jei iru reta pe:

—Aata pira aipisi vaera.

—Ore ndoota vi nde ndive —jei reta.

]ayave yugiiiraa uyupi chalana pe. Erei jocua
pitu uipisid@ mbae ave. 4 Jare c8eta ma yave
Jesus uyemboi oi i jembei pe. Erei temimboe reta
uicuaa'd jae co Jesus. > Jayave Jesus jei chupe reta:

—Cherivireta, ¢pipisi ma pa mbae?

—Nduipisi'd mbae ave —jei reta chupe.

6 —Pemombo pepisa chalana iyacata coti jare
pipisita pira reta —jei Jesus.

Jayave jucuardi uyapo reta, jare ipuere'a ma
umidta pisa i gui jeta ete pira omboa ramo. 7Jayave
jocua temimboe Jesus uau vae jei Pedro pe:

—TJae co yandeYa.

Simodn Pedro uyandu yave jocua cuimbae co jae
iYa, uyemonde jare ugueyi voi i pe. Echa'd omboi
jemimonde uparaviqui cavi vaera. 8]Jare iru reta
yugueru chalana pe. Jae reta umiata pisa pirareve.
Echa'd coifio fiugiiinoi i jembei gui - cien metro
rupi. 9 Jare yuglieru 0é i giii yave, uecha tata tatépi
reve joco pe. Uecha vi pira tatdpi idrambo jare
mbiyape vi. 10]Jayave Jesus jei chupe reta:

—Peru mbovi pira pipisi vae.

1 Tayave Sim6n Pedro uyupi ye chalana pe jare
umidta pisa i gui. Pisa tinee pira tuichacue vae pe
- guinoi ciento cincuenta y tres. Erei yepe téi jeta
ete, 8rei omondoro'a pisa. 12Jayave Jesus jei chupe
reta:

—Peyu rani pecaru.

Jare penti ave jemimboe iquiréi'd upirandu
chupe: “¢Quiapaconde?” Echa'd uicuaajae coiYa.
13Jayave Jesus 0o uipisi mbiyape umee chupe reta.
Jae ramifio vi umee chupe reta pira. 14 Jare mbapi
vese ma cua re Jesus uyecuaa jemimboe reta pe
icove ye glive Oou umanocue vae reta ipite gui.

Emingaru cheovechareta
15Ucaru reta ma yave, Jesus jei Simén Pedro pe:
—Simon, Jonas tai, ¢cherau ete pa cua reta gui?
—Nduau, cheYa —jei Pedro—. Ndicuaa che

nduau co. o ]
—Emingaru cheovecha-rai reta —jei Jesus

chupe.
16Jesus jei ye chupe:
—Simon, Jonas tai, ;cherau pa?
—Nduau, cheYa —jei ye Pedro—. Ndicuaa che

nduau co. L
—Iyandareco cheovecha reta re —jei Jesus.

177esus jei ye chupe mbapi vecea re:

—Simon, Jonas tai, ;cherau pa?

Pedro ipiatiti. Echa'd mbapi vese ma Jesus jei
chupe: “¢Cherau pa?” Jayave jei ye:

—CheYa, nde ndicuaa opaete. Nde ndicuaa che

nduau co. L
—Emingaru cheovecha reta —jei Jesus chupe—

18 Afiete che jae ndeve, nde ndetairusu yave,
ndiyemonde jare ndeguata ndipota ndeo vae rupi.

Erei nendechi ma yave, ndeupita ndeyiva jare iru
vae omondecata ndeve jare ndereraata ndipota'a
ndeo vae pe —jei.

19 Cua jei Jesus umimbeu vaerd quirdita co
umano Pedro. Jare Pedro umano yave, Tumpa
uyembiadoracata imano rupi. Jayave Jesus jei
Pedro pe:

—Eyu che ndive.

Temimboe Jesus uau vae

20 Pedro uyerova yave, uecha jocua temimboe
Jesus uau vae ou jaicue. Jocua temimboe co jae
tenonde yave ucaru fiugliinoi yave ucaru oi Jesus
lyipi pejare: “;Quia panemeeta, CheYa?” jei chupe
vae. 21]are Pedro uecha yave jocua temimboe,
upirandu Jesus pe:

—¢Mbae pa uyeyapota chupe, cheYa?

22Jesus jei chupe:

—~Che aipota yave jae ico vaerd che ayu ye
regua, jocua mbae'd co ndeve. Nde eyu che ndive
—jel.

23 Jare opaete upurugiiirovia vae reta uicuaa
cua Jesus jei vae, jare ipia pe uyemingueta téi cua
uipota jei jocua jemimboe ndarau umano. Erei
Jesus jei'd ndarau umano. Jaefio jei: “Che aipota
yave jae ico vaerd che ayu ye regua, jocua mbae'a
co ndeve.”

24 Che co jae jocua Jesus jemimboe, jare che
amimbeu afiete co cua pe uyecuatia ol vae. Echa'a
che aicuatia cua. Jare opaete nduicuaa cua
amimbeu vae afiete co.

25 Jare ime ye jeta mbaembae Jesus uyapo vae.
Opaete cua mbaembae regua uyecuatia oi yave

penti penti rupi, uatata opaete tupapire jendara
cua ivi pe. Amén.

